2

                                                 06.05.2018
          ------------------------------------------------------------------------------

                               სატელევიზიო მონიტორინგი 

სიუჟეტი „იმედის კვირის“ ბოლო ნაწილში გავიდა. ითქვა, რომ „მესტიაში ზღვის დონიდან 2400 მ-ზე კავკასიის მთის ცენტრი აშენდება. რაინჰოლდ მესნერი შეშლილ იდეებს რეალობად სვანეთში აქცევს. ლეგენდარული ალპინისტი სვანეთის მთებმა იმდენად მოხიბლა, რომ საქართველოში უკვე მეორედ ჩამოვიდა. მსოფლიოში ცნობილმა მთამსვლელმა მუზუმის შექმნის გადაწყვეტილება 2017 წლის ივლისში საქართველოს პრემიერ მინისტრთან შეხვედრის შემდეგ მიიღო. 
რაინჰოლდ მესნერი: მიყვარს საქართველო, ქართული ღვინო. თქვენ გაქვთ შანსი, მსოფლიოს მასშტაბით კონკურენცია გაუწიოთ ფრანგულ, იტალიურ, არგენტინულ ღვინოებს. რაც შეეხება სამთო ტურიზმს, ვერცერთ სხვა ადგილს ვერ შევადარებთ იმის გათვალისწინებით, თუ რა შესაძლებლობებს გაძლევთ ეს ბრწყინვალე ადგილი.“ 
მიხვდა, რომ კავკასიის მთიანი რეგიონი მსოფლიოსთვის უნდა გაეცნო.
რაინჰოლდ მესნერი: უშბა მსოფლიოს ერთ-ერთი ულამაზესი მწვერვალია. მის ორთავიან მწვერვალს მაგიური ძალა აქვს. მიუხედავად იმისა, რომ  ბევრი მატრნჰორდს მსოფლიოს ულამაზეს მწვერვალად ასახელებს, ჩემთვის ასეთი უშბაა. მსოფლიოს უნდა მოვუთხროთ საქართველოზე, კავკასიონზე, უშბაზე - ადგილებზე, რომელსაც დიდი კულტურული და სპორტული დატვირთვა აქვს.“
მის პირად ანგარიშზეა ასობით ექსპედიცია, მსოფლიოს 14-ვე 8 000-იანი მწვერვალის ჟანგბადის გარეშე დაპყრობა, გადასერილი გრენლანდია, ანტარქტიდა და გობის უდაბნო - ეს ყველაფერი რაინჰოლდ მესნერის სახელს უკავშირდება. 
საქართველოში ხელახალი სტუმრობა ისევ სვანეთიდან იწყება. ამჯერად მასპინძელიც არის და თიანეთს თავად აცნობს მსოფლიოში ცნობილ არქიტექტორს, რომელმაც მესნერის იდეები არქიტექტურაში უნდა გააცოცხლოს. მესნერი იტალიელ არქიტექტორთან და მთის კურორტების დაგეგმარების სპეციალისტებთან ერთად მესტიის ყველაზე მაღალ წერტილს კიდევ ერთხელ ათვალიერებს. 
რაინჰოლდ მესნერი: უშბა უმთავრესი მთაა პანორამის ცენტრში. მაშინ მკითხეს, რისი გაკეთება შეიძლებოდა ტურიზმის მიმართულებით. პრემიერ მინისტრს ვუთხარი, რომ  მრავალი შესაძლებლობა აქვს ამ შთამბეჭდავ ადგილს, თუმცა აქ იქნება იდეალური ადგილი მუზეუმის ასაშენებლად.“ 
მთის ექსპერტის იდეა გაითვალისწინეს. მთის ტურიზმის კუთხით სახელგანთქმულ მთამსვლელს მდიდარი გამოცდილება აქვს. იტალიის ალპებში მთის მუზეუმების ქსელს ავითარებს, რომელიც ჯერ 6 მუზეუმს აერთიანებს, თუმცა მალე იქნება მეშვიდე მუზეუმიც, რომელიც სწორედ ამ ადგილზე მესნერის ხედვით აშენდება. 
რაინჰოლდ მესნერი: კავკასიის სამთო რეგიონს პირველად ექნება საშუალება, ყველას მოუყვეს თავისი ისტორია. იმედი მაქვს, რომ ყველა, ვინც აქ ჩამოვა, გაიგებს ამ ულამაზესი მთების ისტორიას ამ მუზეუმის მეშვეობით. ყველა ვერ ავა უშბაზე, ეს ძალიან ძნელია, ვერც ვერტმფრენი დაჯდება ამ სიმაღლეზე. აქ ვინც ჩამოვა, ყველა ეცდება თავისებურად შეიცნოს მთები, იგრძნოს მთები არა მხოლოდ თვალით, არამედ ხელით შეეხონ, რადგან ისინი აქ დგანან, ძალიან ახლოს ჩვენთან, 360 -გრადუსიანი პანორამის სახით. ჩემი მთელი ცოდნა, გამოცდილება, სამთო მუზეუმებზე რაც დამიგროვდა, მსურს, ჩავდო კავკასიის სამთო ცენტრში.“
მესნერმა მუზეუმის მონახაზი პირველი ჩამოსვლის დროს მოხაზა, ცნობილმა იტალიელმა არქიტექტორმა კი პირველადი პროექტი უკვე შექმნა. ახლა ის ეცდება, თანამედროვე პროექტი სვანეთის მკაცრ ბუნებას მოარგოს. პროექტის პირველადი ვერსია არქიტექტორმა ექსკლუზიურად „იმედის კვირას“ აჩვენა.
ვერნერ ჩოლი: პირველად, როცა მესნერი დამიკავშირდა და მომითხრო მუზეუმის შესახებ, ეს ძალიან ლამაზი ადგილი ფოტოებზე ვნახე. დღეს, როცა უკვე აქ ვარ, აქაურობა კიდევ უფრო ლამაზად მესახება. აქედან მსოფლიოში ყველაზე ლამაზი მთები ჩანს. ჩვენ ავაშენებთ ხელოვნურ მთას და მასზე განთავსდება მუზეუმი. იგი ბალახით იქნება დაფარული და ზემოდან უკვე შესაძლებლობა გექნება, დაინახო მთლიანად ამ შთამბეჭდავი მთების 360-გრადუსიანი პანორამა.“
კავკასიის მთის კულტურა, მთამსვლელობა, კლდეზე ცოცვა და მთის მისტიკა ხელოვნების ნიმუშებით, ფილმებით, წიგნებითა და ისტორიებით გაცოხცლდება. ამ მუზეუმში იქნება ყველაფერი ადამიანებისა და  მთების ურთიერთობის შესახებ. 
სანდრო ონოფრიშვილი: ეს უმნიშვნელოვანესი ნაბიჯია იმისთვის, რომ მეტი ტურისტი მოვიზიდოთ სვანეთში და მეტი საინტერესო ადგილი გაჩნდეს. ვფიქრობთ, რომ ეს ის პროექტია, რომელიც წარმატებული იქნება. 
გიორგი გოცირიძე: მესნერის ამ ინიციატივას, რომელსაც მთის მუზეუმის დაფუძნება მოყვება, დიდი შედეგი ექნება.“
მთის ექსპერტი ჰაწვალიდან პრემიერთან მიდის, რომელმაც თავად მოიწვია მესნერი და მუზეუმის აშენებასთან დაკავშირებულ საკითხებშიც ბოლომდე ჩართულია.
გიორგი კვირიკაშვილი: მუზეუმიდან ჩანს ყველაფერი და ეს მუზეუმი ჩანს ყველა მხრიდან. ასე რომ მართლაც უნიკალური პროექტია და ძალიან მიხარია ამ პროქტის დაწყება.“ 
შეხვედრის შემდეგ ირკვევა, რომ ზუსტი პროექტი წლის  ბოლოს იქნება, ხოლო კავკასიის მთის ცენტრის მშენებლობა 2019 წლის გაზაფხულზე დაიწყება.
გიორგი კვირიკაშვილი: დარწმუნებული ვარ, ეს იქნება ერთ-ერთი საჩვენებელი ადგილი საქართველოსა და მთელს რეგიონში და ეს იქნება უდიდესი ბიძგი მთის ტურიზმის განვითარებისთვის და რა თქმა უნდა, მოიზიდავს უამრავ ტურისტს, რომლებიც ეზიარებიან ამ უნიკალურ კულტურას, რასაც ჰქვია საქართველო, რასაც ჰქვია სვანეთი და ყველაფერ ამის პარტნიორი იქნება რაინჰოლდ მესნერი.“
მთის კაცი უკვე 30 წელია, მთების ისტორიებს წიგნებით, ლექციებით და ახლა უკვე ფილმებითაც ჰყვება. მესნერს საქართველოსთან კიდევ ერთი პროექტი აკავშირებს - რეალურ ამბავზე დაფუძნებული მხატვრული ფილმი, რომელიც 1903 წელს უშბაზე პირველ ექსპედიციას შეეხება. რეჟისორი თავად ლეგენდარული მთამსვლელი იქნება. ფილმის დეტალებს ექსკლუზიურად „იმედის კვირას“ უმხელს. ის 2020 წელს აპირებს ჩამოსვლას მთების გადასაღებად. თავგადასავლების მაძიებელი ამბობს, რომ არცერთი სიტყვა არ უნდა გამორჩეს და ამბებიც ამ მთებივით უნდა აკინძოს.“

[bookmark: _Toc513439343]სააკაშვილმა საქართველოს მოსახლეობას არა გიორგობა, არამედ „ექვსმაისობა“ (აბაშიძის გაქცევის წლისთავი) მიულოცა

14 წელი აჭარის რევოლუციიდან - „ასლანი გაიქცა, აჭარა თავისუფალია!“ – ეს სიტყვები სააკაშვილმა 2004 წლის 6 მაისს ღამის 03:00 საათზე თქვა. ამას წინ უძღვოდა მსვლელობები და არაერთი დემონსტრაცია. აჭარაში მოვლენები მას შემდეგ დაიძაბა, რაც აბაშიძის ბრძანებით ქაქუთისა და ჩოლოქის ხიდები ააფეთქეს. საბოლოოდ ასლან აბაშიძემ ბათუმი დატოვა და მოსკოვში გაფრინდა. სააკაშვილმა გუშინ მოლოცვა ამსტერდამიდან გამოგზავნა.
სააკაშვილი („კურიერი“ 18:00): 2004 წლის 6 მაისს აჭარაში დასრულდა ფეოდალის ბოგინი, დასრულდა სეპარატისტული გადახრა, ჩაიშალა გეგმები და გადაიდგა უმნიშვნელოვანესი ნაბიჯი საქართველს გაერთიანებისკენ. ეს გააკეთეს თვითონ აჭარლებმა. ეს გააკეთა აჭარის ჩვეულებრივმა, მაგრამ ძალიან განსაკუთრებულმა ხალხმა და მე უზომოდ მადლობელი ვარ თქვენი. ეს არის თქვენი დღესასწაული და სრულიად საქართველოს დღესასწაული. რა თქმა უნდა, გამიხარდებოდა, თქვენთვის მომელოცა არა ამსტერდამის ქუჩებიდან, არამედ ბათუმის ბულვარში ვყოფილიყავი ამ ველოსიპედით, მაგრამ არაუშავს, ეს დროც დადგება. 
მინდა გითხრათ, რომ მენატრება ის აღმშენებლობის ტემპი. როგორ დავდიოდით ღამ-ღამობითაც და ვამოწმებდით მშენებლობას, ჩვენს პროგრამებს, რომელიც იყო განვითარების. სამწუხაროდ, ბევრი რაღაცა გაგვიჩერეს. ბათუმში გაგვიჩერეს ამერიკული ტექნიკური უნივერსიტეტი, რომელიც განსაკუთრებით მნიშვნელოვანი იყო ჩემთვის, რომ აჭარაში შენდებოდა და იქნებოდა ყველაზე მაგარი უმაღლესი განათლების დაწესებულება მთელს აღმოსავლეთ ევროპაში. გაგვიჩერეს სოციალურად დაუცველთა სახლების მშენებლობა, მაგრამ არაუშავს. ჩვენ დავასრულებთ ფეოდალის ბოგინს თბილისში, ისევე, როგორც დავასრულეთ აჭარაში. ჩვენ დავუბრუნებთ საქართველოს განვითარებას. ჩვენს დავუსვამთ წერტილს მევახშოკრატიას და ე.წ. სინამდვილეში ნამდვილი ბანკებიც არ არის, ნამდვილი მევახშეების დიქტატს და შეთქმულებას ქართველი ხალხის წინაშე. ჩვენ გამოვიყვანთ ხალხს გაჭირვებიდან. ჩვენ დავაბრუნებთ ტემპს ასევე ტურიზმის განვითარების, არა იმ უხარისხო ტურიზმის, რომელიც ახლაა, როცა ყველა წამოასკუპდა თავზე აჭარას და ყველა სარგებლობს აჭარლების გაჭირვებით.
მე მაქვს დიდი გეგმები. მე აუცილებლად მალე გესტუმრებით და ამისათვის ყველანი ერთად უნდა ვმუშაობდეთ, რომ ჩვენ გვქონდეს ერთობა. ძალიან მენატრებით. ძალიან მენატრება ბევრი ჩემი ნაცნობი და მეგობარი. მინდა, ვნახო ის ახალგაზრდები, რომელიც რამდენიმე წელია, არ მინახავს და უკვე გაიზარდნენ და სრულიად ახალი თაობა მოვიდა, მათ შორის აჭარაში. ამ თაობასთან ერთად უნდა შევძლოთ, რომ საქართველო არ დაცარიელდეს. 
6 მაისობას გილოცავთ, ჩემო ძვირფასო თანამემამულენო, მათ შორის აჭარლებო. ჩვენ ყველაფერი გამოგვივა. ჩვენს მომავალ გამარჯვებამდე და ჩვენს მომავალ ახლო ხანში შეხვედრამდე. აბა, თქვენ იცით!“
სააკაშვილი („კურიერ პ.ს.“): ჩემი როლი აქ იყო აბსოლუტურად მეორეხარისხოვანი. თუ არა აჭარლების თავდადება, თუ არა ის, რომ უნივერსიტეტის ახალგაზრდობა გამოვიდა მაშინ. ასლანი იყო ჩვეულებრივი პრორუსი სეპარატისტი. 2008-ში ასლანი რომ ყოფილიყო აჭარაში, აჭარა ეხლა იქნებოდა რუსეთის მიერ დამოუკიდებელ სახელმწიფოდ ცნობადი ერთეული, სადაც იდგებოდა ჩოლოქზე რუსეთის ჯარი, როგორც დგას აფხაზეთში. ყველაფერი აჭარაში იყო  მისი და ის იყო ჩვეულებრივი ფეოდალი. საქართველო ვერ შედგებოდა, აჭარა რომ არ დაბრუნებულიყო საქართველოს სუვერენიტეტის ქვეშ და ეს გააკეთეს აჭარლებმა. როგორი ფეოდალიც იყო ასლანი, ზუსტად ასეთ ფეოდალად ჩამოყალიბდა ივანიშვილი, უბრალოდ ასლანის დროს სახელმწიფო ინსტიტუტები არ იყო, ახლა სახელმწიფო ინსტიტუტები შექმნილია, ბოლომდე ვერ მოსპო ივანიშვილმა, მაგრამ თავისი მოქმედებთ, თავისი სტილით, როგორც მოკლე ფაშა იყო, სიმაღლითაც, გამომეტყველებითაც და თავისი მანერებითაც, ერთი-ერთზე ივანიშვილი და ასლანი არის ერთი მოვლენა. ამიტომ ის კი არა, რომ ივანიშვილი მოვაშოროთ, ეს ძალიან მნიშვნელოვანია, ჩვენ გვჭირდება საქართველოს დავუბრუნოთ სწრაფი განვითარება და ბევრად ახალი რაღაცეები შევთავაზოთ და არა უკან დაბრუნება. უკან დაბრუნება მე თვითონაც აღარ მაინტერესებს. კი, დიდი, სახელოვანი ისტორიაა, მიყვარს 2004 წლის ამაღელვებელი მომენტები, მაგრამ ნამდვილად არ მინდა იქ დაბრუნება. საქართველო ეხლა წინ წასაყვანია და არა 2004, 2007, 2012-ში დასაბრუნებელი. ეხლა სულ სხვა ჰორიზონტებზეა ლაპარაკი, სულ სხვა გეგმებზე და ენერგიაზე.“  

[bookmark: _Toc513439344]ოკუპანტებმა ქართველ მრევლს და სასულიერო პირებს სოფ. აძვთან მდებარე წმ. გიორგის სახელობის ტაძარში მისვლა აუკრძალეს

სოფელ აძვთან მდებარე საოკუპაციო ხაზთან სამართალდამცველები იყვნენ მობილიზებული. ტერიტორიას ქართულ პოლიციასთან ერთად ე.წ. ადმინისტრაციული საზღვრის მეორე მხარეს გაძლიერებული შემადგენლობით რუსი ოკუპანტები იცავდნენ. მობილიზების მიზეზი გიორგობის დღესასწაული იყო. ადგილობრივი მოსახლეობა წლების განმავლობაში ამ თარიღს სოფელ აძვთან მდებარე წმინდა გიორგის სახელობის ტაძარში აღნიშნავდა, თუმცა ამჯერად ცხინვალის რეჟიმმა მრევლსა და სასულიერო პირებს ტაძარში მისვლისგან თავის შეკავება ურჩია. მეუფე ანდრიამ ვითარების გამწვავების თავიდან ასაცილებლად სადღესასწაულო წირვა სოფელ მეჯვრისხევში, უსანეთის წმინდა გიორგის სახელობის ეკლესიაში გამართა, მოგვიანებით კი აძვის სამების ტაძარში მშვიდობის პარაკლისი გდაიხადა.     
მეუფე ანდრია: ცოტა უცნაურია ის განცხადება, რომელიც გავრცელდა, რომ თითქოს საქართველოს ეკლესიის წარმომადგენლები პროვოცირებას უკეთებენ კონფლიქტის განვითარებას. მივდიოდით ბავშვებთან, ქალებთან ერთად და თუ ეს შეიძლება, ჩაითვალოს პროვოცირებად, ნუ ჩემთვის უცნაურია. იმედი მაქვს, მომავალ წლებში ყველანი ერთად იმ ტაძარში, აქაურებიც და იქაურებიც ვიზეიმებთ წმინდა გიორგის დღესასწაულს.

ნარკოლოგთა ნაწილი ვარაუდობს, რომ ნარკოტიკული საშუალება, რამაც ერთი დღე-ღამის განმვალობაში სამი ადამიანის სიკვდილი გამოიწვია, არა „მეფედრონი," არამედ „ფენტანილია.“ სპეციალისტების თქმით „ფენტანილი,“ რომელსაც ბიოჰეროინსაც უწოდებენ, ძალზე ძლიერი ნარკოტიკია. შექმნილი საგანგაშო სიტუაციის გამო ნარკოლოგები შს და ჯანდაცვის სამინისტროებს რეკომენდაციებით მიმართავენ. 
ზურაბ სიხარულიძე: ჩვენი ვარაუდით და კლინიკა რაც არის ამ წუთას, ძალიან ჰგავს „ფენტანილს,“ ოღონდ ეს არის სინთეზური „ფენტანილი.“ ეს არის ახალი ფსიქოაქტიური ნივთიერება, რომელზეც ძალიან მძიმე შედეგები არის აშშ-ში. დაახლოებით 60 ათასი სიკვდილია დაფიქსირებული. მთავარი რაც არის, უნდა ამოვიღოთ ნარკანი რეცეპტურიდან. იმიტომ, რომ რეალურად ეს არის ერთადერთი ანტიდოტი, რომლითაც ჩვენ შეგვიძლია, ამ ადამიანებს ვუშველოთ. ფართომასშტაბიანი კამპანია უნდა დაიწყოს იმის თაობაზე, რა არის ახალი ფსიქოაქტიური ნივთიერებები. 
დავით ოთიაშვილი: თუ ეს პრეპარატი საქართველოშიც შემოვიდა, ძალიან სერიოზულ პრობლემასთან გვაქვს საქმე. მომხმარებლები როდესაც იძენენ ამ ნივთიერებას, არ იციან, რომ ეს არის „ფენტანილი“. როგორც წესი, ჰეროინის სახით საღდება, ამიტომ დოზას ვერ არჩევენ სწორად და ძალიან ხშირია სიკვდილი. დაუყოვნებლივი შსს-მ უნდა მოახერხოს და ოპერატიულად მოგვაწოდოს სპეციალისტებს ინფორმაცია, თუ რა ახალი ნივთერებები ტრიალებს შავ ბაზარზე, რომ ჩვენ ვიცოდეთ ყოველ კონკრეტულ შემთხვევაში, რაზე ავიღოთ ეჭვი. 
ლალი დავითაია: ნალოქსონი არის ანტიდოტური ანტიდოტი და შეტანა ამ სპეცკონტროლს დაქვემდებარებულ სიებში ან თუნდაც რეცეპტიდან ამოღება დაკავშირებულია გარკვეულ პროცედურებთან. ეს საკითხი რომ გადაწყდეს, აუცილებელია, შეიკრიბონ ფარმაკოლოგები, ტოქსიკოლოგები, ნარკოლოგები, ჩაერთვება ამაში ჯანდაცვის სამინისტრო. მხოლოდ ამის შემდეგ შეგვიძლია ვიმსჯელოთ, ამოვიღოთ ის სარეცეპტოდ გასაცემი მედიკამენტების ნუსხიდან, ან თუნდაც შეგვიძლია შევიტანოთ სპეციალურ კონტროლს დაქვემდებარებული საშუალებების ნუსხაში.“
„კურიერ პ.ს.“:  ჩვენ აღმოვაჩინეთ ერთ-ერთი გზა, რომლითაც ახალგაზრდები ამ მომაკვდინებელ ნარკოტიკს მოიპოვებენ. სხვას ასეთი რისკის ქვეშ ვერ დავაყენებდით, ამიტომ ჩვენმა ჟურნალისტმა საკუთარ თავზე აიღო სახიფათო ექსპერიმენტი. მან ინტერნეტით შეიძინა „მეფედრონი“ და რეალურად დანაშაულის თანამონაწილე გახდა. ამ ფაქტზე უკვე აღძრულია სისხლის სამართლის საქმე. ყველაზე საგანგაში კი ის არის, რომ ამ მომაკვდინებელი ნარკოტიკის შეძენა საკმაოდ მარტივად და ძალიან სწრაფად მოხერხდა.  
ჩვენი წყაროებისგან გვქონდა ინფორმაცია, რომ ძალიან ადვილად და სუპერორგანიზებულად ხდება მათ შორის სასიკვდილო „მეფედრონის“ რეალიზაციაც, თუმცა არა მხოლოდ. გადავწყვიტეთ, შეგვემოწმებინა, ეს მართლაც ასეა თუ არა. სამწუხაროდ, აღმოჩნდა, რომ ასეა. ეს ხდება სპეციალური ქსელის მეშვეობით, სპეციალური ინსტალაციებია საჭირო ელექტრონულ მოწყობილობაზე, რომ ამ სისტემამდე წვდომა მოხერხდეს და საჭიროა ასევე ანონიმური ვალუტა ბიტკოინის სახით. გარკვეული ტექნიკური უნარ-ჩვევების ცოდნა საჭიროა, თუმცა სათანადო მენტორის არსებობის შემთხვევაში და ვთქვათ ახალგაზრდების დიდი ნაწილი კარგად ერკვევა ბიტკოინებში, ელექტრონულ მოწყობილობებში და არც არის გასაკვირი, ნახევარი მთავრობის დეკლარაციებში ბიტოკინებს ვპოულობთ... ბიტკოინებზე ძალიან დიდი პოპულარობაა, ყველა რაღაცა მიზეზით ყიდულობს, მაგრამ ახალგზარდებში უკვე ძალიან კარგად არის ამ ტექნიკური უნარ-ჩვევების ცოდნა, რაც ამ კონკრეტული მანიპულაციების ჩასატარებლად გახდა საჭირო. რთული სამწუხაროდ ეს ყველაფერი არ არის. ჩვენ ამ ექსპერიმენტის დაგეგმვიდან საბოლოო შედეგამდე დაგვჭირდა დაახლოებით 2 საათი. როდესაც ჩვენს მიერ განხორციელებული ანონიმური ტრანზაქცია დასრულდა, ზუსტად 15 წუთში მოვიდა კონკრეტული მისამართი და შეტყობინება, რომ ეს კონკეტული ნივთიერება იდო კონკრეტულ ადგილზე. დაგვრჩა ლოგიკური და გონივრული ეჭვი, რომ ეს იქ წინასწარ იდო. ანუ ქალაქში რაღაც წერტილებში ეს ნარკოტიკი უკვე გამზადებულია და როგორც კი გაჩნდება შემკვეთი, ეუბნებიან კონკრეტულ მისამართს. 
არსებობს სხვადასხვა ინფორმაცია და ამ ინფორმაციის მიხედვით, რამდენიმე ასეული ასეთი ადგილია მხოლოდ თბილისის მასშტაბით და თბილისი არ არის ერთადერთი ადგილი, სადაც ასეთი სქემა მუშაობს. ეს ადგილი იყო დედაქალაქის ცენტრში, ტურისტებით, ბავშვებით, ადგილობრივი მაცხოვრებლებთ სავსე ტურისტულ ცენტრში.  
ჩვენ ახლა ჟურნალისტურ ექსპერიმენტს ვატარებთ, რომლის მიზანია, ვაჩვენთ და დავამტკიცოთ, რამდენად მარტივია გაურკვეველი ნარკოტიკული საშუალებების შეძენა ელექტრონული ქსელის საშუალებით და რამდენად ფართოა ამ ყველაფრის მასშტაბი. ეს ქსელი დაფარულია, მასთან წვდომა ნებისმიერ მსურველს არ შეუძლია, თუმცა არც ისეთი რთულია, თუკი იცით, ეს როგორ გააკეთოთ. კონკრეტული სახელები, კონკრეტული მაიდენტიფიცირებელი საშუალებები ჩვენი ექსპერიმენტის განმავლობაში დაფარული იქნება. 
სისტემაში რეგისტრაციას დაახლოებით 20 წუთი სჭირდება, რის შემდეგაც ნარკოტიკების შავ ბაზარზე მოვხვდით. საიტი რუსულენოვანია და დილერებიც არალეგალურ ნივთიერებებს ყოფილი დსთ-ს ქვეყნებში ყიდიან. აქვეა საქართველოც, რომლის რამდენიმე რეგიონია ხელმისაწვდომი, რაც კიდევ ერთხელ ადასტურებს პრობლემის მასშტაბურობას. ავირჩიოთ თბილისი და რამდენიმე უბანი: ძველი თბილისი, საბურთალო, ვაკე, ავლაბარი, დიღომი. აქ რამდენიმე გამყიდველი და თითქმის ყველანაირი აკრძალული ნივთიერებაა. ერთ-ერთი განცხადება გვამცნობს, რომ დაინტერესებულ პირს შეუძლია 0,5 გრამი „მეფედრონის“ შეძენა, რაც დაახლოებით 10 კაცის სამყოფი დოზაა. მოცემულია ფოტო და ფასები. ანგარიშსწორება ხდება ბიტკოინებით, რაც ანონიმურობის გარანტიას აძლევს გამსაღებელს და ძალიან ურთულებს საქმეს სამართალდამცველებს. 
მოთხოვნილ ბიტკოინებს ანონიმურ ელექტრონულ საფულეში ვრიცხავთ. 15 წუთის შემდეგ იმავე საიტზე შეტყობინება მოდის, რომ შეკვეთა მზადაა. ვღებულობთ ჯიპიეს კოორდინატებს. აქვეა სურათიც, რომელზეც კიდევ უფრო დეტალურად არის გაშიფრული, თუ სად უნდა ვეძებოთ სასიკვდილო ნივთი. ვარკვევთ, რომ სურათის მონაცემები გასუფთავებულია და შესაბამისად დაუდგენელია, როდის ან რა მოწყობილობით არის ის გადაღებული. 
მითითებული ადგილისკენ მივემართებით, რომელიც არც რომელიმე ბნელი ჩიხია და არც რომელიმე გარეუბანი. მითითებული ტერიტორია გუდიაშვილის მოედანია, აქაური ბავშვების ერთადერთი სათამაშო სივრცე და ტურისტების თავშეყრის საყვარელი ადგილი. ტერიტორიას ვათვალიერებთ და გამოგზავნილ სურათს ვადარებთ. ჩვენს მიერ აღმოჩენილ შეკვრაში მაღალი ალბათობით სასიკვდილო ნარკოტიკია. 
ჩვენი ჟურნალისტური გამოძიების შესახებ უკვე შსს-ს ვაცნობებთ. პირველი სამართალდამცველი ჩვენს მიერ შეტყობინების დატოვებიდან 40 წუთში მოდის. ცოტა ხანში ადგილზე რამდენიმე საპატრულო ეკიპაჟიც ჩნდება. საეჭვო პაკეტი უკვე ექსპერტ-კრიმინალისტების  თანდასწრებით იხსნება. პაკეტში თეთრი ფერის ფხვნილია, სავარაუდოდ 0,5 გრამი „მეფედრონი“. არის თუ არა ეს ფხვნილი გამოცხადებული „თეთრი სიკვდილი“, რამდენიმე დღეში, ექსპერტიზის დასრულების შემდეგ გახდება ცნობილი.

„კურიერ პ.ს.“: მოზარდები მონაწილეობენ თამაშში, რომლის საბოლოო მიზანიც ის არის, რომ მათ საკუთარი ხელით მოიკლან თავი. ამ ბავშვების სიცოცხლე და სიკვდილიც, სხვების გასათობია - ე.წ. მენტორების, რომლებიც დავალებებს აძლევენ მოზარდებს და ბოლოს თვითმკვლელობამდე მიჰყავთ. ადრე ამბობდნენ, რომ ამ თამაშს უცხოელები ხელმძღვანელობენ, მაგრამ ახლა ერთ-ერთი დაღუპულის მშობელი პირდაპირ ამბობს, რომ ეს მენტორები ქართველები არიან. ანუ, ჩვენივე თანამემამულეები თამაშობენ ჩვენი ბავშვების სიცოცხლით და საკუთარი გართობის მიზნით მათ თავს აკვლევინებენ. არსებობს ადამიანების კიდევ ერთი ჯგუფი, რომელიც ამას გვერდიდან უყურებს და ბავშვების სიკვდილზე ტოტალიზატორს თამაშობს. დიახ, პირდაპირი მნიშვნელობით. როგორც თქვენ მაგ. ფეხბურთის მატჩებზე დებთ ფსონებს, ეს ადამიანები ფულს დებენ მოზარდების სიკვდილზე - ვინ როდის და როგორ მოიკლავს თავს. ბავშვების თვითმკვლელობით ვიღაცეები არა მარტო ერთობიან, არამედ უკვე დიდ ფულსაც აკეთებენ. ამ დროს შსს საერთოდ უარყოფს რაიმე სასიკვდილო თამაშის არსებობას, თუმცა ვერც ალტერნატიულ განმარტებას გვთავაზობს - მაშინ რატომ იკლავენ ეს მოზარდები თავს. 
ნანა ბერძენიშვილი: ტრაგედიამდე 1 დღით ადრე არავითარი განსხვავებული ქცევა არ ჰქონია, ანუ იქცეოდა ისე, როგორც იქცეოდა. დილით სამსახურში წავედი და დაახლოებით 3 საათზე დამირეკეს და მაცნობეს ეს ამბავი.“ 
შვილმა უპასუხო კითხვები დაუტოვა. გასული წლის აგვისტოში თბილისში 13 წლის გოგომ სიცოცხლე ფატალურად დაასრულა. სახლში მარტო იყო. დედამ წერილი ან გზავნილი, რაც ელენემ დატოვა, გამოძიებას გადასცა. 
ნანა ბერძენიშვილი: მე-13 სართულიდან გადახტა. მას ჰქონდა ფანჯარაზე მიწებებული წერილივით და ესე იწყებოდა, რაც თავიდან მე ვერ ავხსენი, მაგრამ შემდეგ მივხვდი, იწყებოდა აიპი, როგორც აიპი ადრესი კომპიუტერებში როგორც არის, აიპი და ორი წერტილი და ორი დახრილი ხაზი, ანუ როგორც არის ხოლმე კომპიუტერში და ინგლისურად ეწერა, რომ „მე მჭირდება შველა, მაგრამ  თქვენ არ ხართ ისენი, ვინც მიშველის, მაპატიეთ“. ეს იყო შეტყობინება, რაც დაგვიტოვა.
ნანა ბერძენიშვილმა გამოძიებას გადასცა შვილის ტელეფონი და კომპიუტერი. 8 თვის შემდეგ უკან შეუსწავლელი დაუბრუნეს. შვილის ტელეფონიდან ფოტოების ნაწილი თავად გადმოწერა. უგზავნიდა თუ არა ვინმე მოზარდს ამ მძიმე შინაარსის სუიციდის ინსცენირების ფოტოებს, არ იცის. ითხოვს იმ არასრულწლოვანის დაკითხვას, ვინც მის შვილს თვითმკვლელობამდე 1 თვე სწერდა. გამომძიებლებს მისცა შვილის პირადი ჩანაწერებიც. ელენე საკუთარ ჩანაწერებში ხშირად ახსენებს ადრესატს საეჭვო ფსევდონიმით, გამოგონილია თუ რეალური, პასუხი არც ამ კითხვაზე აქვს. 
ნანა ბერძენიშვილი: მის ტელეფონში რამოდენიმე სურათი აღმოვაჩინე, რომლის კონტენტი გახლავთ ძალიან ბევრი სისხლი, მოკლული ახალგაზრდები ან ძალადობის ამსახველი კადრები, ახალგაზრდები ერთმანეთზე და ძალიან ბევრი სისხლი. ანუ ეს ყველაფერი ერთმანეთთან დავაკავშირეთ და საბოლოო ჯამში ამ დასკვნამდე მივედით, რომ ელენე სამწუხაროდ ამ თამაშს შეეწირა, ისევე როგორც ძალიან ბევრი ბავშვი სქართველოში. მოცემული ეტაპისთვის მის ტელეფონში არსებულ ინფორმაციაზე მე ხელი არ მიმიწვდება, იმიტომ, რომ დაბლოკილია და ყველა გზებით ვცდილობ, რომ როგორმე განვბლოკო ტელეფონი და შესაძლებელია, რაიმე ტიპის მასალას შიგნით მივაღწიოთ. ტელეფონი ვერ განბლოკა ვერც გამოძიებამ.“ 
ნანა ბერძენიშვილის თქმით, დუმილი იმიტომ დაარღვია, რომ სურს, სხვა მშობლები გააფრთხილოს, რადგან მისი თქმით, საფრთხე რეალურია. სახიფათო ინტერნეტ თამაშს ჰყავს მიმდევრები საქართველოშიც. მისი თქმით, მენტორები შერჩეულ არასრულწლოვნებს ნომრავენ, რათა მათზე ფსონი დაიდოს. დედა ყვება, რომ გააფრთხილეს, ამ თემაზე არ ელაპარაკა. 
ნანა ბერძენიშვილი: ყველა ბავშვი, რომელიც თამაშობს, ყველა ბავშვს ანიჭებენ ნომერს, პირობითად 001, 002 და მათზე იდება ფსონები და კონკრეტულად მენტორი აანონსებს, როდის მოიკლავს ბავშვი თავს. რამოდენიმე ადამიანი შემომეხმიანა. ცხადია, მე არ დავასახელებ სახელს და გვარს და მითხრეს, რომ ფრთხილად უნდა ვყოფილიყავი. ეს იყო მეგობრული გაფრთხილება, არა მუქარა, რომ ძალიან დიდ ფულთან არის აქ საქმე და ამის ესე საჯაროდ დაპირისპირება შესაძლებელია რაიმე ტიპის პრობლემების შექმნის საფუძველი გახდეს. მე დანამდვილებით ვიცი, რომ ამ თამაშს ჰყავს ქართველი მენტორები და მე მინიმუმ 3 შემთხვევა ვიცი მშობლებისგან და ბავშვებისგან, როდესაც ისინი ადასტურებენ ფაქტს, რომ მათ ესაუბრებოდნენ ქართულად.“ 
მარინე კაჭარავა იცნობს 10-ზე მეტი სუიციდის შემთხვევას, სადაც მიზეზი ინტერნეტ დავალებებია. მოზარდთა ფატალურად დასრულებულ თამაშს რომ დაინტერესებული პირები ჰყავს, არ გამორიცხავს ფსიქოლოგიც. ხვდება და მოზარდებისგან ისმენს სახიფათო თამაშის სხვადასხვა ისტორიას. მოისმინა ამბავი თამაშში დავალებების მიმცემი მენტორის შესახებ. ის მოზარდს წერილებს ქართულ ენაზე უგზავნიდა. 
მარინე კაჭარავა: ერთ-ერთი ცეკვის ანსამბლში ხდებოდა ესეთი რამ. რეგიონებში არის ძალიან გავრცელებული ეს თამაშები და ვინც კი მოკრავს ყურს, ყველამ უნდა მიიღოს ამაში მონაწილეობა, რომ მაქსიმალურად აღმოიფხვრას და ამისი პრევენცია არის ალბათ მშობლების მხრიდან ისევ მეტი ყურადღება სჭირდებათ ამ ბავშვებს, სითბო, აღიარება და დაკვირვება. იგივე შეიძლება ძილში აღმოვაჩინოთ ჩვენ, რომ მას ტანზე აქვს უამრავი ნაკაწრი, რომელზედაც ჩვენ წარმოდგენა არ გვქონდა მანამდე, იმიტომ, რომ არ შეგვიმჩნევია ეს. რაღაც ასაკის მერე მშობლის წინაშე აღარ იხდის ბავშვი მოგეხსენებათ. 
მამუკა ჭელიძე: ასობით საგამოძიებო მოქმედებებით თუ სხვა მტკიცებულებებით დადასტურებულია. ეს არ არის ერთჯერადი შეფასება. ჩვენ ამ საკითხს საკმაოდ სიღრმისეულად ვიძიებთ და მინდა გითხრათ, რომ ესეთ ფაქტს აქამდე ადგილი არ ჰქონია.“
ბავშვების სიკვდილზე დადებული ფსონების ვერსიას კატეგორიულად  არ ეთანხმებიან ორგანიზებულ დანაშაულთან ბრძოლის დეპარტამენტში. სამმართველოს უფროსი ამბობს, რომ ყველა საქმე, რომელიც მოზარდთა სიცოცხლეს ეხება, შეისწავლეს. საქმეთა ნაწილზე თვითმკვლელობის მიზეზი ამ დრომდე არ დაუდგენიათ, თუმცა დანამდვილებით ამბობს, რომ გამოძიებისას მოპოვებული მტკიცებულებებით ფატალურად დასრულებული სიცოცხლის საქმეებში ინტერნეტ-დავალებების ან მსგავსი თამაშის კვალი არ  არსებობს, ფაქტები კი, რომელზეც მოზარდები ან მათი მშობლები მიუთითებენ, არარეალურია.
მამუკა ჭელიძე: ტექნიკაზე აპელირება ამ ეტაპზე არასწორია, იმიტომ, რომ ეს არ არის ერთადერთი რამ, რითაც შეიძლება, სუიციდის მიზნობრიობა აქ ვიპოვოთ. ჩვენ არაერთი სხვა მიმართულებით გამოვიკვლიეთ აღნიშნული ფაქტები, რითაც ჩვენ ვადასტურებთ მთავარ კითხვას, რომ ეს არ არის ინსპირირებული საჯარო სივრცეში არსებული რაღაც თამაშით და თითქოს ეს იყო რაღაც ინტერნეტ-თამაშის ბრალი. 
-ეს მოზარდები რამ მიიყვანა თვითმკვლელობამდე?
-ამ მიმართულებით გამოძიება გრძელდება აქტიური რეჟიმში, რომ საქართველოში ესეთი ინტერნეტ თამაში ან რაიმე ჯგუფი, სოციალური ჯგუფი ან პლატფორმა, რომელიც ერთგვარ ინსპირაციას ახდენს ბავშვების, დახურული ჯგუფები, რომლებშიც იღებენ მონაწილეობას მოზარდები, ესეთი შემთხვევა საქართველოში არ გვქონია.“ 
გამოძიებას პასუხი არ აქვს რამაზ პავლიაშვილის შვილის სუიციდის საქმეზეც. 17 წლის ნიკა პავლიაშვილმა სიცოცხლე ფანჯრიდან გადახტომით დაასრულა. მობილური ტელეფონი და კომპიუტერი მამის მტკიცებით გამოძიებამ ვერც ამ საქმეში გახსნა. 
რამაზ პავლიაშვილი: ტელეფონები აქვთ წაღებული შესაკეთებლად ხელოსანთან  და არაფერი პასუხი, 2 კვირა გავიდა, მეტი. ერთმანეთში, მე პროკურორთან რომ ვიყავი 1 კვირის წინ, ისიც არ იცოდა პროკურორმა, რომ ტელეფონები ოპერატიულ ტექნიკურ დეპარტამენტში იყო თუ თავის გამომძიებელს ჰქონდა მიტანილი ხელოსანთან, ჩემგან გაიგო ესეც.“ 
პოსტსაბჭოთა სივრცეში მოზარდთა სუიციდის ყველაზე ხშირი ფაქტები ლიტვაშია. საქართველოში გამოძიებას 10-ზე მეტი საეჭვო საქმე აქვს. თვითმკვლელობამდე მიყვანის მიზეზები არ იციან, მაგრამ გამორიცხავენ, რომ მიზეზი ინტერნეტ-დავალებებია.“   

ძიუდოისტები დღეიდან მასშტაბური აქციებისთვის ემზდებიან. ეროვნული ნაკრების წევრები ფედერაციის ხელმძღვანელობის შეცვლას და დავით ქევხიშვილის გადადგომას მოითხოვენ. თავად ფედერაციის პრეზიდენტი პოსტის დატოვებაზე უარს აცხადებს. 
დღეს საქართველოს ძიუდოისტთა ნაკრების წევრები გულშემატკივრებთან ერთად ფედერაციაში მისვლას გეგმავენ, თუმცა ფედერაციის პრეზიდენტი სპორტსმენებთან შეხვედრას 10 მაისისთვის დაგეგმილ ყრილობამდე არ აპირებს.
 მიმდინარე მოვლენებსა და ძიუდოისტების პროტესტს მსოფლიო ძიუდოს ვარსკვლავები გამოეხმაურნენ. ფაქტიურად, ყველა წამყვანი ქვეყნის ნომერ პირველი ძიუდოისტი ეხმაურება საქართველოში მიმდინარე მოვლენებს. ოლიმპიური, მსოფლიოსა და ევროპის ჩემპიონები დარწმუნებულები არიან, რომ ქართველი ძიუდოისტების მოთხოვნა სამართლიანია. 
დევიდ მოურა: მე დევიდ მოურა ვარ და ქართველ ძიუდოისტებს ვგულშემატკივრობ. მათი მოთხოვნა სამართლიანია. 
ატილა უნგვარი: საქართველოს ნაკრებს სრულ მხარდაჭერას ვუცხადებ. მათ ჩვენი თანადგომა სჭირდებათ.
ანასტასია კონკინა: ბიჭებო თქვენი მოთხოვნა სამართლიანია. წარმატებები.“ 
მსოფლიო ძიუდოს ვარსკვლავები ამბობენ, რომ დაპირისპირება სპორტის აღნიშნული სახეობისთვის საზიანოა, თუმცა იმასაც აღიარებენ, რომ ქართველი ძიუდოისტების მოთხოვნა - შეიცვალოს სისტემა და ჩატარდეს ახალი არჩევნები -  ლეგიტიმურია. 
მიხეილ ზგანკი: ტატამზე შეხვედრისას ჩვენ მტრები ვართ, შეჯიბრის დასრულების შემდეგ კი - მეგობრები და ოჯახის წევრები, რომელსაც ძიუდო ჰქვია. მხარს გიჭერთ, გამხნევებთ. 
ალექსანდარ კუკოლი: თქვენ ნამდვილი მეომრები ხართ. დაწყებული საქმე ბოლომდე უნდა მიიყვანოთ. დარწმუნებული ვარ თქვენს წარმატებაში“. 
ევროპის ჩემპიონატზე განცდილი მარცხის შემდეგ საქართველოს ძიუდოს ფედერაციაში მდგომარეობა უკიდურესად დაიძაბა. ნაკრების წამყვანი ძიუდოისტები პრეზიდენტის გადადგომას მოითხოვენ. დავით ქევხიშვილი კი სხვაგვარად ფიქრობს. ფედერაციის პრეზიდენტი ამბობს, რომ მოთხოვნები უსაფუძვლოა. ფედერაციის გადაწყვეტილებით, აღნიშნული პრობლემის მოსაგვარებლად 10 მაისს ძიუდოს ფედერაციის საგანგებო ყრილობა გაიმართება. მანამდე კი სპორტსმენებთან შეხვედრას საქართველოს კულტურისა და სპორტის მინისტრიც გეგმავს. 
მიხეილ გიორგაძე: უახლოეს მომავალში ორივე მხარესთან გვექნება შეხვედრა, სადაც ჩვენ ვიმსჯელებთ ყველა იმ საკითხზე, რომელიც ნაკრების წევრებმა დააყენეს.

„იმედის კვირის“ სიუჟეტში ითქვა, რომ „ხუთწლიანი მმართველობის შეფასებას გიორგი მარგველაშვილმა სულ რაღაც 22 წუთი დაუთმო. რეალურად მას ამომრჩევლისთვის უნდა მიემართა და ამისთვის ის ტრიბუნა უნდა გამოეყენებინა, რომელიც მიატოვა. ეს ის მორიგი შემთხვევა იყო, როდესაც ამომრჩევლის მიმართ ყურადღება ყველას დაავიწყდა და ერთმანეთის ხმების გადაფარვას შეეცადნენ. 
ზაქარია ქუცნაშვილი იყო ბოლო, ვინც სხდომათა დარბაზში შევიდა და პირველი, ვინც პრეზიდენტის პერსონალური სალამი დაიმსახურა. ქუცნაშვილი-მარგველაშვილის მისალმება უცვლელი ტრადიციაა, რომელიც მხოლოდ ერთხელ, გასულ წელს დაირღვა და პრეზიდენტმა დეპუტატს მისალმების გარეშე ჩაუარა. 
მე-4 პრეზიდენტის უკანასკნელი გზა საპარლამენტო ტრიბუნამდე პრემიერის, 3 მინისტრის და ბოლოს პარლამენტის თავმჯდომარის მისალმებას ითვლის. პროტოკოლური ხელის ჩამორთმევა იყო ერთადერთი კონტაქტი, რომელიც პარლამენტის თავმჯდომარესა და პრეზიდენტს შორის შედგა. რამდენად შორს შეიძლება იყო პოლიტიკოსისგან, რომელთანაც ყველაზე ახლოს ზიხარ - მანძილი მარგველაშვილსა და „ოცნებას“ შორის სწორედ ამ ტრიბუნაზე გაიზომა.
ეს მე-4 პრეზიდენტის მე-5 და ყველაზე ლაკონიური სიტყვა იყო, რომელიც გიორგი მარგველაშვილმა 23 წუთში და რამდენიმე გზავნილში ჩაატია. მისი სიტყვით გამოსვლა არასდროს ყოფილა 45 წუთზე ნაკლები, თუმცა ამჯერად პრეზიდენტმა მოასწრო და ახსენა მიმდინარე გაუხსნელი საქმეები, კიდევ ერთხელ დაიწუნა საკონსტუტიციო და თვითმმართველობის რეფორმა, დადებითად შეაფასა საგარეო კურსი და ბიზნესგარემო. პრეზიდენტმა აქცენტი გააკეთა მასსა და მთავრობას შორის დაპირისპირებაზე. 
რეგლამენტის მიხედვით, პრეზიდენტი ამის შემდეგ უსმენს დეპუტატებს, თუმცა ამჯერად ყველას არ მოუსმინა. საპარლამერტო ტრიბუნასთან სიტყვით ნიკა მელია გამოდიოდა, როდესაც პრეზიდენტი სკამიდან ადგა და დარბაზიდან გავიდა. პრეზიდენტის სავარძელი ზვიად ძიძიგურმა მოირგო. დარბაზში დარჩა, თუმცა მელიას სიტყვამ, როგორც ჩანს, კულინარიული ფანტაზიები გაუღვიძა გია ვოლსკის, რომელიც ამ ხნის განმავლობაში გულდასმით ეცნობოდა ხორცის მომზადების რეცეპტს. 
უპრეცენდენტო დემარშით დასრულდა საქართველოს პრეზიდენტის რანგში გიორგი მარგველაშვილის ბოლო ყოველწლიური მოხსენება. პრეზიდენტმა დასკვნითი სიტყვა აღარ წარმოთქვა, სხდომათა დარბაზის კარი გაიჯახუნა, ქუთაისი დატოვა და ასე გამოხატა პროტესტი იმის გამო, რომ კრიტიკულად განწყობილ დეპუტატებთან დებატებში ჩართვის უფლება არ მიეცა. პარლამენტმა საკუთარი უარი რეგლამენტით ახსნა. მარგველაშვილის მოხსენების და პოლიტიკური დებატების დღის წესრიგი რეგლამენტის მიხედვით ორშაბათის ბიუროს სხდომაზე გაიწერა. განისაზღვრა სიტყვით გამომსვლელების რიგითობაც. ამ რიგითობასთან დაკავშირებით მოხსენების დაწყებამდე პრეზიდენტის ადმინისტრაციას შენიშვნა არ ჰქონია, თუმცა უშუალოდ სხდომაზე პრეტენზია გაუჩნდა პრეზიდენტს, რომელსაც უმრავლესობამ წინასწარ შეთანხმებულ ფორმატსა და პარლამენტის რეგლამენტით გაწერილ წესებზე მიუთითა.
გიორგი მარგველაშვილის 5-წლიან ვადას თან სდევდა ბევრი სკანდალი და ხმაურიანი პოლიტიკური პროცესები. პირველად სწორედ გიორგი მარგველაშვილის დროს დაირღვა ტრადიცია და პრეზიდენტის სიტყვით გამოსვლას ორჯერ არ დაესწრო ირაკლი ღარიბაშვილის მინისტრთა კაბინეტი. მის მოხსენებას არც საქართველოს პატრიარქი დასწრებია. მარგველაშვილის პრეზიდენტობა იყო პირველი შემთხვევა, როდესაც პირველი პირის კრიტიკაში უმრავლესობამ ოპოზიციას აჯობა, არადა 2014 წელს ნაცმოძრაობა გიორგი მარგველაშვილს შეძახილებით, „ქართული ოცნება“ კი ტაშით და ფეხზე დამდგარი ხვდებოდა.
პრეზიდენტობის პირველ წლებში განსხვავებული იყო პარლამენტის თავმჯდომარესთან ურთიერთობაც და თავად თავმჯდომარეც. პარლამენტში არყოფნის ტრადიცია 2016 წელს დაირღვა. მაშინ ახალი პრემიერი კვირიკაშვილი პრეზიდენტის მოსასმენად საკანონმდებლო ორგანოში გუნდთან ერთად პირველად მივიდა. პრეზიდენტი ამჯერადაც კრიტიკული აღმოჩნდა მმართველი გუნდის მისამართით.
მარგველაშვილის გაცხადებული მიზანი იყო, გამხდარიყო ყველას პრეზიდენტი, თუმცა მისი ბოლო სიტყვის შემდეგ ნათელი გახდა, რომ მან ეს ვერ მოახერხა, თუმცა გიორგი მარგველაშვილმა მოახერხა, გამხდარიყო ყველაზე წინააღმდეგობრივი პრეზიდენტი საქართველოს ისტორიაში. 
არჩილ თალაკვაძე: საზოგადოებას აქვს კითხვები, თუ რა კავშირები, რა ალიანსი არსებობს ნაციონალურ მოძრაობასა და ბატონ მარგველაშვილს შორის და ეს იმითაც არის განპირობებული, რომ მან ექსპრეზიდენტის, ბატონი სააკაშვილის დამცველი განცხადებები გააკეთა, როდესაც საქმე ეხებოდა უმძიმეს გირგვლიანის საქმეს. 
ნუკრი ქანთარია: მთავარი მისი სურვილია და ეს ჯერ ჩვენ არ გაგვიგია, რომ მას გაცხადებული აქვს მონაწილეობის მიღება. მე უფრო დამრჩა შთაბეჭდილება, რომ დაგვემშვიდობა, სულ კარგად იყავითო.“
საქართველოს მეოთხე პრეზიდნეტი გიორგი მარგველაშვილი ვადის უკანასკნელ თვეებს ითვლის. გათვლები კეთდება მის პოლიტიკურ მომავალზეც. პოლიტიკოსების ერთი ნაწილი მას ნაციონალური მოძრაობის მხარდამხარ განიხილავს, მეორე ნაწილი - სახლში წასულ პოლიტიკოსად, თუმცა ამ ვარაუდებისთვის მკაფიო პასუხი თავად გიორგი მარგველაშვილს ჯერ არ გაუცია.“
---------------------------------------- 
„კურიერ პ.ს.“: დაძაბულობა „ქართულ ოცნებასა“ და ქვეყნის პირველ პირს შორის სულ უფრო მატულობს და უკვე ისიც აღარ არის გამორიცხული, რომ გიორგი მარგველაშვილის სახელიც შეემატოს იმ პრეზიდენტების ჩამონათვალს, რომელთა წინააღმდეგაც გამოძიება აღიძრა. რატომ იხარჯება მმართველი გუნდი ასე ძალიან მარგველაშვილთან დაპირისპირებაში? შესაძლოა იმიტომ, რომ მასში მომავალ პრეზიდენტობის კანდიდატს ხედავს. თუმცა, თავად გიორგი მარგველაშვილი ამ თემაზე პრინციპულად დუმს და არ ამბობს აპირებს თუ არა არჩევნებში კენჭისყრას. 
ზვიად ძიძიგური: მინახავს გაქცეული პრეზიდენტი სხვადასხვა სიტუაციებში, სხვადასხვა კადრებში და საქართველოში ყოველთვის მთავარი პერსონის მიმართ იცვლება დამოკიდებულება, როდესაც ის გარბის.“ 
იჯევანში, უკრაინასა თუ კრწანისში თავშეფარებული წინამორბედებისგან განსხვავებით გაქცეული მარგველაშვილი ჯერ ისევ პრეზიდენტად რჩება. ოღონდ რა ფასი აქვს თანამდებობაზე მის ყოფნას, როდესაც ძველი თანამოაზრეები შემოეფცქვნა, ახლები კი ვერ შეიძინა? იგივე ზვიად ძიძიგური, რომელიც 4 წლის წინ პარლამენტში პირველად მისულს „ოსანას“ უგალობდა. 
მარგველაშვილი უკანასკნელ საპარლამენტო მოხსენებაზე უკვე გაქცეული მივიდა, „ქართული ოცნებისგან“ საგრძნობლად დისტანცირებული. ნახეთ, სად დახვდა მას პარლამენტის თავმჯდომარე პირველი მოხსენებისას 2014 წელს და სად დახვდა 4 წლის შემდეგ - ტრიბუნიდან ფეხის ჩამოდგმაც კი არ იკადრა. სამართლიანობისთვის უნდა ითქვას, რომ იმ პირველ გამოსვლას არ დასწრებია მთავრობის არცერთი წევრი, რომლის მეთაურთანაც მარგველაშვილი უკვე დაპირისპირებული იყო. ამჟამინდელი მთავრობა ქუთაისში ჩავიდა, მაგრამ სიტყვის დასრულებისთანავე აიკრა გუდანაბადი და თბილისისკენ გასწია, თანაც გულდარდიანად. 
გიორგი კვირიკაშვილი: მე მართალი გითხრათ, გაცილებით უფრო მეტს ველოდებოდი ამ გამოსვლისგან. 
გიორგი გახარია: ველოდი გულწრფელად აბსოლუტურად უფრო შინაარსობრივ და ობიექტურ საუბარს არსებულ პრობლემებზე.
თეა წულუკიანი: გამოსვლა საქმეში ჩაუხედავი, სახელმწიფოს საქმეში ჩაუხედავი ადამიანის, რომელსაც სადღაც ეჩქარებოდა.“ 
მარგველაშვილზე პრეზიდენტობის თითქმის დაწყებისთანავე ხსნილია, რასაც ქვია საყოფაცხოვრებო ნიადაგზე. ფართი ვერ გაიყვეს, ამან პრეზიდენტის სასახლე არ დათმო, იმან საკუთარი დამსახურება ამის გაპრეზიდენტებაში. 
ბიძინა ივანიშვილი: ძალადობის, სიბოროტის და გარყვნილების სიმბოლო. აი გიორგის სიტყვები. გარყვნილების სიმბოლო და იქ როგორ შეიძლება შევიდეს წესიერი კაცი და შესაბამისად ყველაზე პრინციპული პოზიცია, რომ იქ რომელიმე სახელმწიფო სტრუქტურა შესულიყო, ჰქონდა ზუსტად რომ მარგველაშვილს. 
თინა ხიდაშელი: მარგველაშვილი დანიშნული მტერია დღეს მათთვის, იმიტომ, რომ სააკაშვილთან მტრობა ნაწილს აღარ ყოფნის, ახალი გმირი სჭირდებათ ობიექტად და მეორე ნაწილისთვის აღარ არის ის მტერი იმიტომ, რომ გვერდში უსხედან სააკაშვილის მარჯვენა და მარცხენა ხელები და ხელის ბიჭები, რომლებთან ერთადაც მარგველაშვილზე მტრობას გეგმავენ. ამიტომ თვითონაც ხვდებიან, რომ ძაან სასაცილოდ გამოიყურებიან. შესაბამისად, ახალი მტერი დანიშნეს. 
გია ნოდია: ხანდახან ის ისე იქცეოდა, თითქოს რაღაც პოლიტიკური ცენტრი უნდა შეექმნა და ცდილობდა გარკვეულ პოლიტიკურ პარტიებთან რაღაც თამაშს, სწორედ იმ პარტიებთან, ვინც შუაშისტებს შედარებით უფრო მოსწონთ, მაგრამ თანმიმდევრულად არც ამას არ აკეთებდა. ასე რომ დღესაც ხალხი კითხულობს, აპირებს ის პრეზიდენტად იყაროს კენჭი თუ არ აპირებს.“ 
მარგველაშვილს პრეზიდენტობისას გაუკეთებელი უფრო მეტი რჩება, ვიდრე გაკეთებული. არადა დაამტკიცა, რომ ჯიუტობა კარგი იცის. ავლაბრის სასახლის გამო პრემიერ ივანიშვილიდან დაწყებული მთელი საკუთარი პარტია გადაიკიდა. გაეროსკენ ასამბლეაზე წასვლის გამო პრემიერ ღარიბაშვილით დაწყებული, მთავრობა. ჯიუტად წამოიწყო რამდენიმე ვეტოც, მაგრამ ზოგი გადაუხიეს, ზოგი თვითონ გადახია. უკან დაიხია ან დაახევინეს უზენაესი და საკონსტიტუციო სასამართლოების წევრთა დანიშვნის საკითხში. ასე მორჩილად მოაწერა ხელი ახალ კონსტიტუციასაც, რომელიც პარლამენტში ხმამაღლა აკრიტიკა. 
მარგველაშვილმა უკანასკნელი სეფე სიტყვა ოთხშაბათს წაიკითხა. 6 დღით ადრე კი „ქართული ოცნების“ მმართველობა ოფიციალურად დაიბრუნა ბიძინა ივანიშვილმა. რა გავლენა ჰქონდა მის მოულოდნელ მეორედ მოსვლას მარგველაშვილის მოულოდნელ წასვლაზე - იოლი მისახვედრია. კაცი, რომელიც პარკისთვისაც კი  ყველა ხეს პირადად არჩევს, რა თქმა უნდა, დაიჭერდა თადარიგს, რომ მის შერჩეულ დეპუტატებს მისი სათქმელი ეთქვათ. 
მარგველაშვილის პირველი საპარლამენტო მოხსენება 47 წუთს გაგრძელდა. ბოლო  - სულ 23 წუთს. ალბათ ერთმანეთისთვის სათქმელიც ბევრი არაფერი დარჩათ.
გიორგი მარგველაშვილი: შევედი იმ რეალობაში, რომელშიც შედიოდნენ სხვა პოლიტიკური პარტიებიც. მოქალაქეთა კავშირი იქნებოდა ეს, თუ ენმ იქნებოდა როდესაც ხელისუფლების იმხელა კონცენტრაცია ხდება რომელიც საშიში ხდება დემოკრატიისათვის.“ 
თითქოს აგერ ახლახანს ამ ფილოსოფოსი კაცის ანალიზს ბ-ნი ბიძინაც გულისყურით ისმენდა, მაგრამ ასეთი ისტორიული პარალელის შემდეგ ივანიშვილის ოჯახის ყოფილმა ექიმმაც კი დაკარგა წონასწორობა.
დიმიტრი ხუნდაძე: სწორედ „ქართული ოცნების“ ერთობამ გაგხადათ პრეზიდენტი, რომელ ერთობასაც პირველივე თანამდებობრივ გზაგასაყართან აუქციეთ გვერდი. თქვენ არჩიეთ მიხეილ სააკაშვილის სასახლეში შესვლა.“ 
როდესაც ოცნებამ პრეზიდენტი გახადა, ოცნებაც სხვანაირი იყო და ოცნებებიც. საქართველოს ქცევა სამართლებრივ სახელმწიფოდ მაშინ რეალურ საქმედ ეჩვენებოდა. 4 წელი გავიდა და ძველი ოცნებებისა აღარც თავად სჯერა. 
მარგველაშვილს შეიძლება ბევრ სხვა საქმეზე არ უსაუბრია, მაგრამ ერთი რაფალიანცის ხსენებაც საკმარისი გახდა წითელი ხაზების დასარღვევად. 
ირაკლი კობახიძე: მე ეხლა უკვე აღარ მიკვირს ის, თუ საიდან გამომდინარეობს მაგ. ფრიდომ ჰაუსის დასკვნები იგივე სასამართლო სისტემასთან დაკავშირებით. ფრიდომ ჰაუსის დასკვნის თანახმად, სასამართლო სისტემაში 2011 წლის შემდეგ არის გაუარესებული თურმე ვითარება. ასეთი დასკვნები ზუსტად გამომდინარეობს იმ არაობიექტური შეფასებებიდან, რომელიც იგზავნება საქართველოდან და მათ შორის არის ბ-ნი გიორგი მარგველაშვილი, საქართველოს პრეზიდენტი.“ 
სეფე სიტყვისას საკონსტიტუციო უმრავლესობას მთელი დღე ვიღაცასთან ან ერთმანეთთან ინტენსიური მიმოწერა ჰქონდა, მაგრამ უცნაური სანახავი იყო, რომ პრეზიდენტის მოხსენების საპასუხოდ ბევრი პარლამენტარი ტრიბუნაზე წინასწარ დაბეჭდილი სიტყვით ავიდა. 
„ოცნება“ საშემოდგომოდ პრეზიდენტობას რომ მარგველაშვილს აღარ შესთავაზებს, თავადაც იცის. დაპირისპირება ყოფილ პარტიასთან შეიძლება საარჩევნო კამპანიის დასაწყისიც იყოს. თუმცა, ჯერ მხოლოდ გაყრას ჰგავს. მეგობრებადაც რომ ვერ რჩებიან, ისეთს. პარლამენტიდან რომ გააძევეს, თითო წიხლიც მიაყოლეს. 
საქმეაღძრულ პრეზიდენტებს შემოდგომაზე დავითვლით. აქამდე ამ ბედს მხოლოდ შევარდნაძე გადაურჩა. 
თინა ხიდაშელი: მე არ ვფიქრობ, რომ გიორგი შეიცვალა. ძალიან დიდი ხანია, ვიცნობ იმისთვის, რომ ასე არ ვიფიქრო. კონტექსტი შეიცვალა რა თქმა უნდა და კონტექსტის შესაბამისად იქცევიან ხოლმე ადექვატური ადამიანები. ამ შემთხვევაში მე ვფიქრობ, რომ ის სწორედ კონტექსტის შესაბამისად იქცეოდა ამ წლების განმავლობაში. „ქართული ოცნება“ იმდენად დაშორდა ყველაფერ იმას, რაზეც 2011 წელს და 2012 წელს არჩევნებამდე ვსაუბრობდით, რომ დიახ, ეს არის ფუნდამენტური შეცვლა პირობების, ფუნდამენტური შეცვლა მოცემულობის.“ 
კონსტიტუციის გარანტი საკონსტიტუციო უმრავლესობის წინააღმდეგ ბევრს ვერაფერს გააწყობს. დისკუსიას თუ დასჭირდა, მხოლოდ რაოდენობითაც მოუგებენ,  თუ მარგველაშვილი მართლაც მათთან კინკლაობამ და ??? მაინც დაავიწყდება, რომ ივანიშვილისთვის ნაწილობრივი სიმართლის მთქმელსაც კი ცხენი შეკაზმული ვადის ბოლომდე უნდა ჰქონდეს.“

„იმედის კვირა“: ენდიაის კვლევის შედეგებს მთავრობა ტრადიციულად არ ენდობა, იმის მიუხედავად, რომ სერგეენკო რეიტინგების ლიდერია და მინისტრთა კაბინეტის სხვა წევრებსაც საკმაოდ კარგი შედგები აქვთ. 
გიორგი მარგველაშვილი (არქივი): ვიფიქრე, რომ ამ კაცის ჭკუა მომცა, ალასანიას ვიზუალი, ლევან გაჩეჩილაძის ჯიგარი და ქართველობა, სოზარის სინდისი, ბურჯანაძის გამბედაობა და მერე მე ვიცი, რას გავაკეთებდი. იდეალური პოლიტიკოსი საქართველოსთვის.“ 
იდეალურ პოლიტიკოსს რამდენი პროცენტი ექნებოდა მოწონების რეიტინგი, რთული გამოსაცნობი არ არის, მაგრამ რადგან ვერც სხვის ვიზუალს, სხვის გამბედაობასა და სხვის ქართველობას ვერ ითხოვ, რეიტინგიც შესაბამისია. საპრეზიდენტო ვადის ბოლოს მარგველაშვილის პირადი რეიტინგი 23%-ია. მიუხედავად იმისა, რომ პოლიტიკური კარიერის დასაწყისში გიორგი მარგველაშვილმა კარგად იცოდა, რა განსაზღვრავს პოლიტიკოსის რეიტინგს, მას ამ მიმართულებით როგორც ჩანს ბევრი არ უმუშავია. ქართული გემოვნებიდან გამომდინარე აღიარებულ კრიტერიუმებთან ერთად პოლიტიკოსს ქარიზმა და ცოტა ეპატაჟურობაც სჭირდება. 
დავით ბაქრაძე: თუ ერთი რამე, ყველაზე მარტივი რეცეპტი არსებობს პოლიტიკაში წარმატების, ჩემთვის ეს რეცეპტი არის ხალხთან მუდმივი კონტაქტი. როცა მიყვები ბუნებრივად, ოჯხაშიც მიყვები, ხელსაც უტყაპუნებ, კოცნი კიდევაც, სურათსაც იღებ, ღვინოსაც სვამ, ხაჭაპურსაც ჭამ. ჩვეულებრივი ბუნებრივი ადამიანივით რომ იქცევი, ეს მოსწონს ხალხს ყველაზე მეტად, ანუ მათი ნაწილი ხარ.“ 
თითქმის 6 წელია, ყველა სოციოლოგიურ გამოკითხვაში გვხვდება პარლამენტის ყოფილი თავმჯდომარე, ციფრებში ასხული განწყობა და დამოკიდებულებები ცვალებადია, ბოლო რეიტინგებით კი ბაქრაძე ოპოზიციონერ პოლიტიკოსებს შორის ყველაზე დიდი პოპულარობით სარგებლობს. 
დავით ბაქრაძე: დღეს მოსახლეობას, ხალხს მოსწონს პოლიტიკოსები, რომლებიც არ არიან აგრესიულები და რომელებიც სთავაზობენ გამოსავალს და თუ პოლიტიკოსი ხარ და კვლევის შედეგი არ მოსწონს, უნდა საკუთარ ნაბიჯებს, საკუთარ სიტყვებსა და მოქმედებებს მოჰკითხო პასუხი. ესე იგი რაღაცას ისე არ აკეთებ, რომ მეტ ადამიანს მოსწონდე.“ 
როგორ მოაწონოს თავი მეტ ადამიანს - ამაზე ფიქრი მოუწევს გიგი უგულავას. თბილისის ყოფილი მერის მიმართ უარყოფით დამოკიდებულებას გამოკითხულთა 34% არ მალავს. ანალოგიურ მდგომარეობაშია ნაცმოძრაობის ლიდერიც. ნიკა მელია იმ მიზეზებს ასახელებს, რის გამოც ხალხის რჩეულთა რიგებში ვერ ხვდება. 
ნიკანორ მელია: როცა შავზე ეუბნები შავს, მწვავე ფორმებით, უკომპრომისო ბრძოლაში შედიხარ და პრაქტიკულად ხელჩართულ ბრძოლაში შესვლა მომიწია ბატონ კვირიკაშვილთან, ბორჯომში საკრებულოს დეპუტატების დაცვა და ასე შემდეგ, რა თქმა უნდა, გარკვეულ პერიოდში ეს ვიღაცას შეიძლება მოსწონს და ვიღაცას არ მოსწონს, მაგრამ თქვენ რო გგონიათ, მე ჩემს პირად რეიტინგებზე ვზრუნავდე თვიდან თვემდე, სულ თავისუფლად შეიძლება, რომ მომდევნო თვეში აბსოლუტურად სხვა მონაცემები იყოს. ჩემთვის ეს არის პრიორიტეტი“. 
პრიორიტეტების სწორად განსაზღვრა პარტიების წარმომადგენლებს აუცილებლად მოუწევთ, რადგან გამოკითხული რესპოდენტების 41%-ს არცერთი პარტია არ მოსწონს, ეს კი აღემატება ერთი რომელიმე პოლიტიკური ძალის მხარდამჭერთა რაოდენობას. ამ დროის მონაცემებით ყველაზე ახლოს ხალხის შეხედულებებთან პარტია „ქართული ოცნებაა“, ყველაზე შორს კი - „პატრიოტთა ალიანსი“. 
ირმა ინაშვილი: არ ვენდობი ენდიაის კვლევას, მეცინება მათზე და ენდიაის კვლევის შედეგები საქართველოს მოსახლეობის აბსოლუტური უმრავლესობისთვის არის სასაცილო საგანი. ძალიან მაღალი რეიტინგი აქვს „საქართველოს პატრიოტთა ალიანსს“ და განსაკუთრებულად მაღალი რეიტინგი აქვს მის ლიდერებს, თუნდაც ჩემი სახით.“ 
ეროვნულ-დემოკრატიული ინსტიტუტის კვლევამ აჩვენა, რომ მოსახლეობა განსაკუთრებით უკმაყოფილო კანონმდებლების მუშაობითაა. თუ 4 წლის წინ პარლამენტის მიმართ ნეგატიურად განწყობილთა რაოდენობა მხოლოდ 15% იყო, წელს ეს მაჩვენებელი 28%-მდე გაიზარდა. 
მამუკა მდინარაძე: პარლამენტარები ვართ პირველი წყარო, რომელიც საზოგადოებას აწვდის პოლიტიკურ მოვლენებთან დაკავშირებულ პირველად ინფორმაციას და ნებისმიერი, ეს იქნება აგრესია თუ პოზიტივი, პრინციპში ჩვენზე მოდის, გამომდინარე იქიდან, რომ ჩვენ ყველაზე მეტად ვესაუბრებით საზოგადოებას.“ 
მკვლევარებმა გაზომეს პარლამენტის თავმჯდომარის, ირაკლი კობახიძის საქმიანობაც. გამოკითხულების 17%-მა კობახიძეს შეფასება კარგი დაუწერა. უფრო დაბალი მაჩვენებელი აქვს საპარლამენტო უმრავლესობის ლიდერს, მაგრამ არჩილ თალაკვაძე ამბობს, რომ მისი ნამდვილი რეიტინგი არჩევნებით იზომება. 
არჩილ თალაკვაძე: იმის გათვალისწინებით, რომ მე ოთხი წლის განმავლობაში ვმუშაობდი აღმასრულებელ ხელისუფლებაში, მინისტრის მოადგილეების პოზიციებზე და მქონდა სუფთად ტექნოკრატიული სამუშაო, ასევე იმის გათვალისწინებით, რომ აქტიურ საპარლამენტო პოლიტიკაში წელიწად-ნახევრის წინ  შემოვედი, მიმაჩნია, რომ ეს არის ძალიან ნორმალური რეიტინგი.“ 
გამოკითხულთა 45% დადებითად აფასებს მთავრობის საქმიანობას. ასეთივე შეფასება დაიმსახურა ჯარმა და პოლიციამ. რეიტინგებში ყველაზე არაპოპულარული ის მინისტრი აღმოჩნდა, რომელიც სოციალურ ქსელში საკმაოდ აქტიურია, თუმცა როგორც ჩანს, 43%-ს საერთოდ არ სმენია ფინანსთა მინისტრ მამუკა ბახტაძის შესახებ. მოწონების რეიტინგში 31% დააგროვა თეა წულუკიანმა. მიუხედავად იმისა, რომ იუსტიციის მინისტრი რეიტინგების საპატიო სამეულშიც მოხვდა და მის დაქვემდებარებაში მყოფი იუსტიციის სახლების მდგომარეობას რეკორდულად მაღალი მაჩვენებელი აქვს, წულუკიანი ბოლო კვლევებზე არ საუბრობს. 
მმართველი გუნდის სახეებში უპირობო ლიდერი ჯანდცვის მინისტრია, რომელსაც ორჯერ მეტი პროცენტული მაჩვენებელი დაუგროვდა, ვიდრე ქვეყნის პრემიერ მინისტრს. დავით სერგეენკო რამდენიმე წელია, თითქმის ყველა გამოკითხვაში ლიდერობს. მოწონების რეიტინგში მას ხმათა 46% აქვს, საქმიანობის რეიტინგში კი - 33%.
დავით სერგეენკო: ის, რომ დავით სერგეენკოზე წერია მაღალი რეიტინგი, ჩემი აზრით ეს არ ნიშნავს, რომ ეს არის პიროვნული რეიტინგი, არამედ არის დარგის, სფეროს, მიმართულების, როგორც ჯანდაცვის. ბევრ ადამიანს არ ჰქონდა საშუალება ექიმთან მისვლის და მიეცა ეს საშუალება და ალბათ ეს დამოკიდებულება საზოგადოების, დარგისადმი, გარკვეულად ტრანსფორმირდა ამ პიროვნულ რეიტინგში. იმიტომ რომ მე არ ვფიქრობ, რომ ეს ციფრები რეალურად ასახავს საზოგადოების დამოკიდებულებას.“ 
სახელმწიფო მოხელეებიდან დავით სერგეენკო არ არის ერთადერთი, რომელიც კვლევის შედეგებს ეჭქვეშ აყენებს. კახა კალაძისთვის უნდობლობას იწვევს კველვის მეთოდოლოგია და საველე სამუშაოებში ჩართული ქართული კომპანიები. 
2012 წელს საზოგადოებრივი აზრის კვლევამ აჩვენა, რომ საპარლამენტო არჩევნებში ნაციონალური მოძრაობა იმარჯვებდა, „ქართულ ოცნებას“ კი მხარდამჭერთა მხოლოდ 18% ჰყავდა. სწორედ კვლების ეს შედეგია მმართველი გუნდისთვის ის ძირითადი არგუმენტი, რის გამოც ენდიაის კვლევებს სკეტიკურად უყრუებენ. 
ბოლო კვლევა ეროვნულ-დემოკრატიულმა ინსტიტუტმა ბიძინა ივანიშვილის პოლიტიკაში დაბრუნებამდე ჩაატარა. იმოქმედებს თუ არა მმართველი პარტიის რეიტინგზე ივანიშვილის დაბრუნება, ამას შემდეგი კვლევა აჩვენებს. 
კიდევ ერთი უცნაური კითხვა შეეხება „ერთ ლარად გადაცემულ ტერიტორიებს, რომლებიც საპარკინგედ უნდა მოეწყოს“. წინა კვლევაში ამ მიმართულებით იყო კითხვა დასმული, თუმცა თავის დროზე ამ კვლევის ერთ-ერთმა ავტორმა აღიარა, რომ ფორმულირება არასწორი იყო. ერთ ლარად მიწისქვეშა პარკინგების მოსაწყობად ტერიტორიების გადაცემა დღესაც აქტუალურია. მერია ბევრ ტერიტორიას ითხოვს, რომ გასხვისდეს. რატომ არ მოხდა ამ კონკრეტულ კვლევაში? -  ამ კითხვას სვამს თბილისის მერიც. ენდიაის მიერ იანვარში ჩატარებულ მსგავს კვლევაში ერთ-ერთი კითხვა სწორედ დედაქალაქში საპრკინგე სივრცის მოწყობის საკითხზე დაისვა. ფორმულირება ასეთი იყო - მისაღებია თუ არა საკრებულოს გადაწყვეტილება შპს „თბილილისი სითისთვის" ერთ ლარად ქონების გადაცემაზე. კახა კალაძე ფიქრობს, რომ მაშინ კითხვის ფორმულირებამ მოქალაქეები შეცდომაში შეიყვანა, რადგან მათ არ ჰქონდათ ინფორმაცია, რეალურად რა სახის ინვესტიცია განხორციელდა ქალაქში მიწისქვეშა პარკინგის მოსაწყობად.
კახა კალაძე: რაც შეეხება ჩვენს მიერ გამოცხადებულ მიწისქვეშა პარკინგებს, გამოვაცხადეთ ინტერესთა გამოხატვა და ჩვენ მზად ვართ, ერთ ლარად გადავცეთ ეს კონკრეტული გამოყოფილი ადგილები. მინდა ასევე ნაციონალურ მოძრაობას შევთავაზო, ჩვენ ვაძლევთ შესაძლებლობას, რომ ერთ ლარად გადავცეთ ეს მიწები და ვნახოთ, რისი გამკეთებლები არიან.“ 
ენდიაის მიერ ქვეყნის მასშტაბით ჩატარებულ კვლევაში იყო ისეთი კითხვებიც როგორიცაა მოქალაქეების ცოდნის დონე უცხო ენაში ან დაუჭერდნენ თუ არა ისინი მხარს საკუთარ ქალიშვილს, თუ ის ჯარში წასვლას მოისურვებდა. 46%-მა ამ კითხვას უარით უპასუხა. კვლევაში იყო კიდევ ერთი უცნაური კითხვა, რომლის ფორმულირებაც ასეთი იყო: ეთანხმებით თუ არა მოსაზრებას, რომ ადამიანი ადამიანისთვის მგელია? დადებითი პასუხი გამოკითხულთა 20%-მა გასცა, თუმცა უცნობია, რა დაადგინეს ამ კითხვით მკვლევარებმა.“ 

„იმედის კვირის“ სიუჟეტში ითქვა, რომ მაშინ, როცა თამბაქოს მოქმედი რეგულაცია პირველ დღეებს ითვლის. დედაქალაქის ერთ-ერთ ტურისტულ ზონაში - შარდენზე კანონის ამოქმედების შემდეგ არაერთ ბარში შიდა სივრცის ჯავშანი მოიხსნა. ადგილები, სადაც მოწევა აიკრძალა, თითქმის ცარიელია. 
ქეთევან მელაძე: ხუთი დღეა, ბარში არავინ არ შემოსულა. სიგარეტზე არ არის მარტო ლაპარაკი. კარგი, ადამიანი ადგება, გარეთ გამოვა და მოწევს, მაგრამ ჩილიმი, რომელსაც ახარჯავს ადამიანი 2 საათს, 3 საათს, მოდის დასასვენებლად, როგორ შეიძლება ამის აკრძალვა, მე არ მესმის.“
შარდენზე ბარების მეპატრონეები კანონის ცვლილების მოთხოვნით ხელმოწერებს აგროვებენ. ამბობენ, რომ წვიმიან ამინდში და საერთოდ შემოდგომიდან მათი საქმიანობა აზრს დაკარგავს.
ქეთევან მელაძე: იმ დღეს იყო, კოკისპირული წვიმა წამოვიდა და პირდაპირ მოგვივიდა უსიამოვნება, იმიტომ რომ ვეუბნებით, შიგნით არ შეიძლება. მაშინ არ გადავიხდიო, გვეუბნება. უნდა ვიზარალოთ, ხომ? ვიზარალეთ კიდეც. მცირე პატარ-პატარა ბარები აქვს აქ ყველას, სადაც შიგნით 4 მაგიდა დგას, გარეთ -2, ეს ნიშნავს, რომ სრისავენ ბიზნესს.
კაფეს მფლობელი: გუგული მაღრაძეს მინდა ვკითხო - სიგარეტის მოსაწევად გასული კლიენტი საერთოდ რომ წავიდეს და აღარ შემობრუნდეს და თანხა აღარ გადაიხადოს, გუგული მაღრაძე იხდის?“  
კაფე-ბარების, რესტორნებისა და სასტუმროების ფედერაციაში კი მიიჩნევენ, რომ კანონი დროულია და ამავდროულად ტურისტებზეც არის გათვლილი. ფედერაციას მიაჩნია, რომ „სტუმრებს, როდესაც ჩამოდიან საქართველოში, არ მოსწონთ, რომ თითქმის ყველგან სიგარეტს ეწევიან.“
მცირე ბარების მსგავსაც მოწევის რეგულაცია რესტორნებსაც დაეტყო. შემცირდა სტუმრის რაოდენობა, გაიზარდა ხარჯი. თანამშრომელი დაამატეს, რომ ვითარება აკონტროლოს. მოწევა თუ არ აღკვეთა, ადმინისტრაცია დაჯარიმდება. სარესტორნო ბიზნესის წარმომადგენლები სარჩელს ამზადებენ.
კოტე გაბრიჩიძე: განხილვა იყო. რესტორნებს შევეკითხეთ? შევეკითხეთ, მაგრამ ჩვენ რა ვთქვით, არსად არ წერია. მაკდონალდსი და ვთქვათ 500 კაციანი და 100 კაციანი საბანკეტო დარბაზი ერთი სავარცხლით არ უნდა დაივარცხნოს. ეს ჩვენი ნათქვამი ნათქვამად დარჩა, მაგრამ ამ კანონმა, როგორც ბულდოზერმა, ისე გადაუარა ბიზნესს.“ 
ახალმა რეგულაციამ სურათი ღამის კლუბებშიც შეცვალა. ხალხმრავლობამ გარე სივრცეში იმატა.
რეგულაციის ავტორები მწეველის უფლებას არ აღიარებენ. აცხადებენ, რომ ადამიანის უფლება - ისუნთქოს სუფთა, უნიკოტინო ჰაერი - აღმატებულია. კანონის მიზანი არამწეველთა დაცვაა. 
პირველი მაისიდან დღემდე საპატრულო პოლიციამ სულ 34 დარღვევა დააფიქსირა, აქედან 23 შემთხვევაში დაწესებულების ადმინისტრაცია დაჯარიმდა. ნაწილს მოწევის ამკრძალავი ნიშანი არ ჰქონდა, ნაწილმა კი შენობაში მოწევა ვერ აღკვეთა. 6 კაფე-ბარში კანონი განმეორებით დაირღვა. მოწევაზე უარისთვის სამი მოქალაქეც დაჯარიმდა. ორი მოქალაქე პოლიციასაც არ დაემორჩილა, რის გამოც დააკავეს. ეს ქუთაისში მოხდა, სახინკლეში. 
პირველი სექტემბრიდან სიგარეტის კოლოფების ჯიხურების ვიტრინებზე გამოფენა აიკრძალება, მაგრამ დღეს უკვე დაუშვებელია თამბაქოს რეკლამირება. ეს დარღვევა ქალაქის ზედამხედველობის სამსახურმა უნდა გააკონტროლოს. დარღვევა არცთუ იშვიათად გვხვდება. 
ქუჩებსა თუ შენობებში კანონის აღსრულების მონიტორინგს თამბაქოს კონტროლის ალიანსიც იწყებს, რაზე დაყრდნობითაც რეგულაციის შედეგები უფრო ზუსტად შეფასდება, ზოგადად კი თამბაქოს მოხმარების სიხშირე რომ შემცირდება, ამას სხვა ქვეყნების პრაქტიკაზე დაყრდნობითაც ელიან. საქართველოში ხელისუფლება თამბაქოს ახალი რეგულაციით ქვეყანაში 11 000-ზე მეტი სიცოცხლის გადარჩენას და მილიონობით ლარის დანაზოგს ელის.“ 

„აყურებინეთ იაგოს „ელ კლასიკო“, - ამ მოთხოვნით „ბარსელონას” ფან-კლუბის წევრებმა დიღომში, პოლიციის წინასწარი დაკავების იზოლატორთან აქცია გამართეს. აქციის ორგანიზატორების თქმით, პოლიტიკური პარტია “გირჩის” დაკავებული წევრი იაგო ხვიჩია „ბარსელონას” გულშემატკივარია. მათივე თქმით, იქიდან გამომდინარე, რომ გუშინ საფეხბურთო სამყაროში ერთ-ერთი უმნიშვნელოვანესი მატჩი იმართებოდა, ისინი მიმართავდნენ სამართალდამცველებს, იაგო ხვიჩიას საფეხბურთო მატჩის ყურების უფლება მისცემოდა.
„ჩვენ მივმართავთ თხოვნით, მიეცეს იაგო ხვიჩიას მატჩის ყურების საშუალება. აღნიშნულ მოთხოვნას არ აქვს პოლიტიკური დატვირთვა. ჩვენ ვთავაზობთ, ან საკანში შეუტანონ ტელევიზორი, ან იაგო ხვიჩია გამოიყვანონ ბადრაგთან ერთად და ერთად ვუყუროთ ფეხბურთს ფანკლუბში”, - განაცხადა ფანკლუბის წარმომადგენელმა თორნიკე რაზმაძემ. 
დიღმის სამმართველოსთან გამართულ აქციას პარტია „გირჩის” წევრები შეუერთდნენ. ზურა ჯაფარიძის თქმით, აქციის მიზანია, სისტემას მოუწოდოს ადამიანობის გამოჩენისკენ. აქციის მონაწილეებმა საკუთარი მოთხოვნა სამმართველოში ჩააბარეს.

ქართველი მეზღვაური, რომელმაც ლიბიის ციხეში თითქმის სამი წელი გაატარა, საქართველოშია. სოსლან კაკაბაძეს ბათუმის საერთაშორისო აეროპორტში მისი ოჯახის წევრები, საკონსულო დეპარტამენტის წარმომადგენლები, აჭარის მთავრობის და საზღვაო ტრანსპორტის სააგენტოს წარმომადგენლები დახვდნენ. საგარეო საქმეთა სამინისტროს ინფორმაციით, სოსლან კაკაბაძის საქმის სასამართლო განხილვა ლიბიაში არსებული მძიმე სამხედრო-პოლიტიკური კრიზისის მიზეზით ჭიანურდებოდა. მაისის მეორე ნახევარში უნდა შედგეს ლიბიაში მყოფი დანარჩენი ქართველი მეზღვაურების საქმეზე მსჯელობა.

„კურიერი“: ბათუმში ტურისტული სეზონის დაწყებამდე თვეზე ნაკლები რჩება, თუმცა ქალაქი დამსვენებლებს მოუწესრიგებელი ხვდება. ტურისტები და ადგილობრივები უკვე საუბრობენ, რომ მსგავსი ვითარება ქალაქში წლებია, არ ყოფილა. ამოყრილი ფილები ბულვარში და დაზიანებული ველობილიკები, მოუწესრიგებელი გზები ქალაქში და დაჭაობებული ადგილები - ასე ხვდება ბათუმი ტურისტულ სეზონს, რომლის დაწყებამდე რამდენიმე დღეღა დარჩა. სეზონი ჯერ არ დაწყებულა, მაგრამ დამსვენებლები ქალაქში უკვე გამოჩნდნენ. ტურისტებს ზღვამდე მისასვლელად ბევრი წინააღმდეგობის გადალახვა უწევთ. იმას, რომ ადგილობრივი ხელისუფლება ტურისტულ სეზონს მოუმზადებელი ხვდება, საუბრობენ ბათუმელებიც. 
ბათუმელი: მარტო ტურისტებს უქმნის? ადგილობრივ ხალხს არ უქმნის? ყველას უქმნის. ახლა დაიწყეს ტურისტული სეზონის დაწყების დროს ფილების მოპირკეთება ბულვარში. 
ბათუმელი: ჩემთვის ძალიან დისკომფორტია, იმიტომ, რომ სამი ქუსლი გადამიტყდა უკვე და თითქმის ვეღარ დავდივარ ამ ქალაქში. ყურადღებას უნდა აქცევდნენ და უნდა აკეთებდნენ ამ ამოყრილ ქვაფენილებს.“ 
ინფრასტრუქტურული პრობლემებია ტურისტებისთვის ერთ-ერთ გამორჩეულ და საყვარელ ადგილზე. საოცრებათა მოედანი და ანბანის კოშკი დამსვენებლებს დაზიანებული საფეხმავლო გზითა და გადასასვლელებზე დამტვრეული და ამოყრილი ფილებით დახვდა. სტუმრებისთვის არაკომფორტულია ქალაქში არსებული მომსახურების სერვისებიც. 
ტურისტი: მე და ჩემი და მოსკოვიდან ჩამოვედით. ბათუმში ყოველ ზაფხულს ვისვენებთ, რადგან ძალიან გვიყვარს ეს ქალაქი, თუმცა წელს განსხვავებული სიტუაცია დაგვხვდა. თვალშისაცემია ქალაქში და ბულვარში არსებული ინფრასტრუქტურული პრობლემები. თქვენ თვითონ ხედავთ, ეს ყველაფერი როგორ გამოიყურება. ძალიან ვწუხვართ. 
ტურისტი: ბათუმი ძალიან მიყვარს და არ მესიამოვნა, როცა ამდენი პრობლემა დაგვხვდა. დაზიანებულია გზა და ველობილიკი. მომხმარებელთა მომსახურეობის დონე ძალიან დაბალია. ეს ძალიან მოუხერხებელია ჩვენთვის“. 
აჭარის ადგილობრივ ხელისუფლებასთან პრეტენზიები აქვს ოპოზიციასაც. ბათუმში არსებული ინფრასტრუქტურული პრობლემების შესახებ იციან ქალაქის მერიაშიც. ქალაქის მერი ლაშა კომახიძე ყოველდღიურ რეჟიმში მიმდინარე სარეაბილიტაციო სამუშაოების შესახებ ინფორმაციის მიღებას მერიის ოფიციალურ ფეისბუქ გვერდიდან გვირჩევს. 
სოლომონ ბაჯელიძე: მე მინდა, გავიხსენო ზურაბ პატარაძის განცხადება, რომ საოცრებათა მოედანი არის ჩვენი ქალაქის სავიზიტო ბარათი, მაგრამ განცხადება დარჩა განცხადებად და პრობლემა პრობლემად რჩება. ბიუჯეტიდან ორმაგად იხარჯება ამ ფილების აღდგენისთვის თანხები. 
ლაშა კომახიძე: ბათუმის მერიას სატენდერო შესყიდვის პირობებზე გაფორმებული აქვს ხელშეკრულება შესაბამის კომპანიასთან, რომელიც რეგულარულად აწარმოებს სხვადასხვა მცირე ტიპის დაზიანებების გამოსწორებას ქალაქის მასშტაბით. ბათუმის მერიის ოფიციალურ ფეისბუქ გვერდზე შესაძლებელია, იხილოთ, თუ რამდენად ინტენსიურად  მიმდინარეობს სხვადასხვა ადმინისტრაციულ ერთეულებში ამ ინფრასტრუქტურული შეკეთებითი სამუშაოების წარმოება“. 
საზღვაო სეზონი ოფიციალურად პირველ ივნისს გაიხსნება, მაგრამ ჯერ დანამდვილებით ვერავინ იტყვის, როგორ დაამახსოვრდებათ შავი ზღვისპირეთის დამსვენებლებს თეთრი ქალაქი.“ 

მცენარეების მასიური ხმობა და დახავსიანება - ჩოხატაურის მაცხოვრებლები საშიშ დაავადებაზე საუბრობენ. უკვე რამდენიმე წელია, ადგილობრივებს ერთსა და იმავე პრობლემასთან უწევთ ბრძოლა. მათი განცხადებით, ხეების მასიურ ხმობას ჭარბტენიანობა იწვევს. სოფლის მოსახლეობა მთავრობას სასწრაფო რეაგირებას სთხოვს. წინააღმდეგ შემთხვევაში ისინი მძიმე შედეგს - ბუნების განადგურებას პროგნოზირებენ. 
თემურ კეშელავა: ხავსი და სოკო და რაღაც დაავადებები რომ არის ხომ? მოდის მაქიდან, სინესტიდან. ჩვენ ისეთ სინესტეში ვართ და.. ეს ხეები დამხმარია. არცერთ ხეს, თუ მანახებს ვინმე მოვიდეს აქ მანახებს არ იყოს დაავადებული, მაშინ რაღაცაა“. 
რაიონში ჭარბტენიანობის გამომწვევ მთავარ მიზეზად ადგილობრივები ჰესების მშენებლობას ასახელებენ. მათი განცხადებით, სწორედ ჰიდროელექტროსადგურების მშენებლობის შემდეგ დაიწყო ჩოხატაურში მცენარეების მასიური ხმობა. ადგილობრივები სავალალო შედეგებზე საუბრობენ, რადგან მათი შემოსავლის ძირითადი წყარო სოფლის მეურნეობაა. ბოლო თვეებში გამოწვეულმა ზარალმა ისინი შემოსავლის გარეშე დატოვა. 
ბენო თოდუა: ამ ყველაფერმა გამოიწვია მასიური ხეების ხმობა. ასევე არათუ ხმება ხეები, ნაყოფი ზრდის პროცესში ლპება. ათასგვარი დაავადებები გააჩინა. ლპება ნაყოფი და ფიზიკურად ადამიანები საკვების გარეშე ვართ დარჩენილი. ჰიდრორესურსების მფლობელები და სახელმწიფო ორგანოები პირადად მე და ჩემნაირ ადამიანებს გვექცევიან არაჰუმანურად. არ ითვალისწინებენ ჩვენს პრობლემებს.“ 
სოფლის მეურნეობის დარგში მომუშავე ექსპერტები ადასტურებენ, რომ რაიონში ჭარბტენიანობაა, თუმცა ბოლო დროს განსაკუთრებულ მატებაზე ვერ საუბრობენ. მათი განცხადებით, მცენარეების მასიური ხმობა შესაძლოა გლეხების მხრიდან აგროქიმიური პროცესების არასწორად განხორციელებამ გამოიწვია. 
რუსუდან ტაკიძე: სარწყავი სისტემები  და მელიორაციული სამუშაოები იმ დონეზე არ მთავრდება, რა დონეზეც უნდა იყოს. მეორადი დაჭაობება რომ არ მოხდეს, ამისთვის საჭირო არის სპეციალური არხების გაყვანა“.
რა იწვევს გურიის რაიონში მცენარეების მასიურ განადგურებას და უკავშირდება თუ არა ეს ჰესების მშენებლობას - სოფლის მეურნეობისა და გარემოს დაცვის სამინისტროში აცხადებენ, რომ ჩოხატაურის რაიონის საინფორმაციო სამსახურში მსგავსი ტიპის შეტყობინება არ დაფიქსირებულა. რაც შეეხება ჰესებს, მათი მშენებლობის ნებართვა გაცემული არ არის. შესაბამისად, ჭარბტენიანობისა და ხეხილის ხმობის მიზეზი ვერ გახდებოდა“.  

მარათონში, რომელიც ტრადიციულად კახეთში, ლოპოტას გადასახვევიდან დაიწყო და კავკასიონის ქედის გასწვრივ გაიმართა, 7 ათასზე მეტმა ადამიანმა მიიღო მონაწილეობა. მასში რიგით მოქალაქეებთან და სპორტსმენებთან ერთად კულტურისა და სპორტის მინისტრიც იყო ჩართული. ღონისძიებას ესტუმრა ძალოსნობის საერთაშორისო ფედერაციის პრეზიდენტი ტომაშ აიანი. ღონისძიებიდან შემოსული თანხა ამჯერადაც მთლიანად Wings for Life-ის ფონდს გადაერიცხება, რომელიც ზურგის ტვინის დაზიანების სამკურნალოდ სამედიცინო და კლინიკურ კვლევებს ახორციელებს. 
მიხეილ გიორგაძე: ეს ძალიან დიდი საერთაშორისო საქველმოქმედო აქციაა, რომელშიც საქართველო ტრადიციულად იღებს მონაწილეობას. მე ძალიან მახარებს ის, რომ წელს რეკორდული რაოდენობა გვყავს მონაწილეების. მხოლოდ დარეგისტრირებულთა რაოდენობამ 7 ათასს გადააჭარბა. 
დათა ქაჯაია: საქველმოქმედო ღონისძიებაა და ვეხმარებით გაჭირვებულ ხალხს და ასევე მნიშვნელოვანია ჩვენი ქვეყნისთვის, ჯანსაღი ცხოვრების წესისთვის. იმედი მაქვს, ასეთი ღონისძიებები ხშირად ჩატარდება. 
კახა შენგელია: ეს არის ჩვენი ქვეყნისთვის ძალიან მნიშვნელოვანი, რადგან უკვე დროა, ქართველებმაც ვისწავლოთ ჯანსაღი ცხოვრების წესით ცხოვრება. ვფიქრობ, ძალიან მნიშვნელოვანია არა მხოლოდ კახეთისთვის, არამედ მთელი საქართველოსთვის.

[bookmark: _Toc513439356]„კვირის აქცენტებში“ (რ2) გვარამია, კვესიტაძე და აბაშიშვილი პარლამენტში მარგველაშვილის გამოსვლაზე ლაპარაკობდნენ

ეკა კვესიტაძე: შეგიძლიათ თუ არა, გაიხსენოთ, რითი დაიწყო ბიძინა ივანიშვილსა და გიორგი მარგველაშვილს შორის დაპირისპირება? დარწმუნებული ვარ, ბევრ თქვეგანს ამის გახსენება ძალიან გაუჭირდება, რადგან ყველაფერი ძალზე ბანალური მიზეზით მოხდა. ახლად გაპრეზიდენტებულ მარგველაშვილს არ მოეწონა საპარლამენტო უმრავლესობის საკანონმდებლო ინიციატივა, რომლითაც მოწმეთა დაკითხვის ახალი წესი გადავადდა. მარგველაშვილმა თავისი უკმაყოფილება ვიწრო პარტულ წრეში გამოხატა, ოღონდ მხოლოდ აზრი გამოხატა, კანონპროექტისთვის ვეტოც კი არ დაუდია, მაგრამ ეს უმცირესი წინააღმდეგობაც კი საკმარისი აღმოჩნდა იმისთვის, რომ ბიძინა ივანიშვილს მასში პოლიტიკური მოწინააღმდეგე დაენახა. რომ გავიხსენოთ, რაში გამოიხატებოდა მარგველაშვილის მიუტევებელი ცოდვები პატრონის წინაშე, თავად ივანიშვილის ციტატა მოვიყვანოთ: „დღესაც შემიძლია საზოგადოებას შევახსენო, პრეზიდენის სასახლეში შესვლა, მისი ვეტოზე მომარჯვებული მოდა, ნიუ იორკში წასვლაზე ჭირვეულობა და აშკარა გაუგებრობაში შესვლა". ციტატის დასასრული. რასაკვირველია, ეს მიზეზები ძალიან კომიკურად გამოიყურება, პირველ რიგში მარგველაშვილის პრეზიდენტის სასახლეში გადასვლა, რომელმაც ივანიშვილის განსაკუთრებული გულისწყრომა გამოიწვია, მითუმეტეს იმ დაპირისპირების მასშტაბებს რომ შევადაროთ, რომელიც დღეს „ქართულ ოცნებასა“ და პრეზიდენტ მარგველაშვილს შორის არსებობს. ეს დაპირისპირება არა მხოლოდ პირადად მარგველაშვილთან, არამედ ზოგადად პრეზიდენტის ინსტიტუტთან ბრძოლაში გადაიზარდა, ეს ბრძოლა კი - საკონსტიტუციო ცვლილებებში. როგორც იცით, ამ ცვლილებების მიხედვით პრეზიდენტს არა ხალხი, არამედ პარლამენტი  აირჩევს. ყოფილმა პარლამენტის თავმჯდომარემ, დავით უსუფაშვილმა ერთ-ერთ ბრიფინგზე განაცხადა, რომ 2013 წელს ყოფილი პრემიერი ივანიშვილი პრეზიდენტის არაპირდაპირი წესით არჩევას სასტიკად ეწინააღმდეგებოდა და ამ იდეის ინიციატორებს - რესპუბლიკელებს პრეზიდენტის ინსტიტუტის მიზანმიმართულ დასუსტებაში სდებდა ბრალს. უსუფაშვილის ეს განცხადება კიდევ უფრო ამყარებს მოსაზრებას, რომ მოგვიანებით ინიცირებული საკონსტიტუციო ცვლილებების მთავარი მიზანი მეტი არაფერი იყო, თუ არა მარგველაშვილით იმედგაცრუებული ივანიშვილის შურისძიება პრეზიდენტის ინსტიტუტზე, მისი უკიდურესი დასუსტება და მმართველი პარტიის სრულ დაქვემდებარებაში გადატანა. ეს ცვლილებები მარგველაშვილმა თავდასხმად შეაფასა და პრეზიდენტის ინსტიტუტისთვის სახალხო ლეგიტიმაციის საფუძვლის გამოცლა მკაცრად გააკრიტიკა, მაგრამ თავად მარგველაშვილმა რაში გამოიყენა ის ლეგიტიმაცია, რომელიც მას ქართველმა ხალხმა, მართალია ბიძინა ივანიშვილის წყალობით, მაგრამ მაინც მიანიჭა? ამ კითხვაზე ერთადერთი მოკლე პასუხი არსებობს - არაფერში. ბოლო 5 წლის განმავლობაში პრეზიდენისგან მკვდრადშობილი ვეტოების გარდა არაფერი გვახსოვს, არც დასამახსოვრებელი საჯარო გამოსვლა და არც რაიმე საინტერესო ინიციატივა, მისი კრიტიკა კი „ქართული ოცნების“ მიმართ იმდენად ფრთხილი და გაუბედავია, რომ მხოლოდ სიბრალულს აღძრავს იმ ადამიანის მიმართ, რომელიც მმართველი გუნდიდან მისი სურვილის საწინააღმდეგოდ გამოაგდეს. მთელი ამ ხნის მანძილზე მან ვერც ივანიშვილთან და „ქართულ ოცნებასთან“ დაალაგა ურთიერთობა და არც იმის ძალა ეყო, რომ საკუთარი პოლიტიკური გუნდი შეექმნა, ან მოკავშირეები შეეძინა და საგრძნობლად დასუსტებულ ოპოზიციურ ველზე ახალი მიზიდულობის ცენტრი შეექმნა. გიორგი მარგველაშვილის საპრეზიდენტო მოღვაწეობა დღეს არაფერთან ასოცირდება. შეწაყლების სკანდალის გარდა მას ნარკოტიკებით მოვაჭრეების, მოძალადეებისა და ნათესავების შეწყალებაში სდებენ ბრალს. ამავდროულად მან ვერცერთხელ ვერ გაბედა თავისი კონსტიტუციური უფლების გამოყენება პოლიტიკური პატიმრების შესაწყალებლად, მიუხედავად იმისა, რომ ყოფილი პრემიერ მინისტრის, ვანო მერაბიშვილის  შემთხვევაში მას ამის საფუძველს სტრასბურგის ადამიანის უფლებათა სასამართლოს გადაწყვეტილება აძლევდა. მიხეილ სააკაშვილის შემთხვევაში კი მსოფლიო სასამართლო პრაქტიკისთვს უპრეცედენტო მოვლენა - პრეზიდენტის შეწყალების უფლების გამოყენებისთვის გასამათლება, რაც თავადაც სამართლებრივ აბსურდად შეაფასა, მაგრამ სააკშვილის შეწყალებაზე უარი მის მიმართ თანაგრძნობის უქონლობით ახსნა. ბედის ირონიაა, რომ სწორედ შეწყალების საქმეები ჰკიდია დღეს დამოკლეს მახვილივით მარგველაშვილის თავზე. საპრეზიდენტო ვადის ამოწურვის შემდეგ მის წინააღმდეგ ნებისმიერ დროს შეიძლება დაიწყოს სისხლის სამართლებრივი დევნა. მარგველაშვილმა ისიც კი ვერ მოახერხა, რომ მომავალი პრეზიდენტისთვის შეწყალების უფლების გამოყენების გამო გასამართლებული ყოფილი პრეზიდენტის შეწყალების პრეცედენტი დაეტოვებინა. სიმბოლურია, რომ მარგველაშვილის უკანასკნელი გამოსვლა პარლამენტის წინაშე მის მიერ სხდომათა დარბაზის პროტესტის ნიშნად დატოვებით დასრულდა. პრეზიდენტმა აქაც არ უღალატა თავის ტრადიციას და „ქართულ ოცნებასთან“ ბოლო დაპირისპირებას გაქცევა ამჯობინა.
ნიკა გვარამია: პირველ რიგში მინდა ხუთი წლის თავზე მადლობა გადავუხადო პრეზიდენტ მარგველაშვილს იმისთვის, რაც მან რუსთავი 2-ის საქმეზე გააკეთა. ეს რომ არ აღვნიშნო, არ შემიძლია. ეს იყო ერთ-ერთი უმნიშვნელოვანესი ფაქტორი სტრასბურგის სასამართლოსთვის, მაგრამ მე ვისურვებდი, რომ ის ყოველთვის ისეთი გამბედავი ყოფილიყო ყველა სხვა საკითხში, როგორიც იყო რუსთვი 2-ის საქმეზე. სამწუხაროდ, ეს ესე არ აღმოჩნდა და ეს 23 წუთიანი მისი გამოსვლა იყო სრული იმედგაცრუება პირადად ჩემთვის. პრეზიდენტ მარგველაშვილს ავიწყდება ერთი რამ - ბიძინა ივანიშვილთან წინააღმდეგობაში შესვლას მაშინ აქვს აზრი, როცა ხარ პრინციპული ბოლომდე და თანმიმდევრული. როგორც კი უკან დაიხევ თუნდაც ნახევარი ნაბიჯით, ბიძინა ივანიშვილის ჩვევაა, ის გადაგთელავს ბოლომდე. რუსთავი 2 არის ამის მაგალითი. რუსთავი 2 გამარჯვებულია დღეს და არის ეთერში მხოლოდ იმიტომ, რომ არავის ამ კომპანიიდან ჩემი ჩათვლით ჩემით დაწყებული და დასრულებული ბოლო დამლაგებლით, ნახევარი ნაბიჯითაც კი უკან არ დაუხევია. ბიძინა ივანიშვილს აქვს ერთი ძალიან გამოკვეთილი თვისება - მასთან არ შეიძლება კომპრომისები. ის არ არის მომლაპარაკებელი. ის არის მტაცებელი და ნებისმიერი კომპრომისი მასთან არის გარანტია სრული დამარცხების. 
კვესიტაძე: აქედან გამომდინარე, რაც თქვი რუსთავი 2-თან დაკავშირებით, მითუმეტეს გაუგებარია ჩემთვის, რომ როდესაც ის გამოვიდა საპარლამენტო ტრიბუნაზე, მან ისაუბრა მედიაზე და ზოგადად დაასახელა, რომ მედია სტრესტულ ვითარებაში მუშაობს და ამ კონტექსტში, როცა ეს იყო მისი ბოლო გამოსვლა, ეს იქნებოდა მისი საპარლამენტო მოღვაწეობის შეჯამება და გარკვეულწილად ის მემკვიდრეობა, რასაც დაგვიტოვებდა. ამ უმნიშვნელოვანეს გამოსვლაში, რომელსაც ერთი საათის მაგივრად 20 წუთი დაუთმო და აშკარად მიფუჩეჩებულ, წინა დღით დაწერილ გამოსვლას ჰგავდა, არ ახსენა რუსთავი 2. 
გვარამია: ეს უპატივცემულობა იყო პარლამენტისა და მისი ამომრჩევლისაც, ჩემი აზრით. მინდა ვურჩიო პრეზიდენტ მარგველაშვილს, რომ ის ადამიანი, რომელმაც მისცა რჩევა, რომ ასეთი უნდა ყოფილიყო მისი სიტყვა, ის ადამიანი მასთან აღარ უნდა მუშაობდეს, იმიტომ რომ ეს იყო სამარცხვინო. 23 წუთი ბოლო გამოსვლა საპრეზიდენტო მმართველობის არის სამარცხვინო. უაქცენტო, ყოვლად წყალწყალა გამოსვლა ბოლო, მითუმეტეს 5 წლიანი მოღვაწეობის, არის სამარცხვინო. ისტორია იმახსოვრებს სწორედ ასეთ დეტალებს. ისტორია არ იმახსოვრებს კულუარულ ბრძოლებს. ისტორია არ იმახსოვრებს შიდა დაპირისპირებებს. ისტორია იმახსოვრებს ფაქტებს და ეს 23 წუთიანი სირცხვილი იქნება ისტორიაში, როგორც ფაქტი. 
კვესიტაძე: მე განცდა მრჩებოდა, რომ მანამდე ოპოზიციას, მაგალითად ნაციონალურ მოძრაობას ჰქონდა სურვილი, რომ მისთვის მხარდაჭერა გამოეხატა და ისეთი გამოსვლა ჰქონდა, რომ არავის არ დაუტოვა შანსი, ირმა ინაშვილზე თუ არ ვისაუბრებთ. არავის არ დაუტოვა შანსი, რომ რაღაცნაირად გაემართლებინა ის საქციელი, რა საქციელიც ჩაიდინა უმრავლესობამ. 
გვარამია: მე არ მესმის, ეს როგორ მოახერხა. მე გეტყვი, რა მგონია - მას შეეშინდა ბიძინა ივანიშვილის, ახლად მობრუნებულის. შეეშინდა ცუდი ნათქვამია, უბრალოდ ანგარიში გაუწია იმას, რომ ის პოლიტიკაში მობრუნდა და ისეთი სიტყვა თქვა, რომ „ქართული ოცნება“ არ ყოფილიყო განსაკუთრებით უკმაყოფილო. „ქართულ ოცნებას“ როცა ვამბობთ, ვგულისხმობთ ბიძინა ივანიშვილს, ლენინისა და პარტიის არ იყოს. ზუსტად ის მექანიზმი ამოქმედდა. როგორც კი დაინახეს კომპრომისი, საერთოდ ბოლომდე გადაუარეს და ვინ ჰყავდა მას დამცველი? - არავინ, იმიტომ რომ ყველა უკმაყოფილო იყო მისი სიტყვით. 
კვესიტაძე: უცნაური იყო, რომ ირმა ინაშვილი იყო ყველაზე გულმხურვალე დამცველი მისი. 
გვარამია: ამ კონსპირაციაში მე არ შევიდოდი. ირმა ინაშვილსა და მარგველაშვილს არაფერი არ აკავშირებთ ერთმანეთთან დანამდვილებით. 
კვესიტაძე:  შეეძლო წასულიყო დათმობაზე უმრავლესობა და მისთვის მიეცა დებატებში ჩართვის საშუალება, მაგრამ მე ვერ ვხსნი, რატომ შეიძლებოდა ამის გამო წასულიყო პრეზიდენტი პარლამენტიდან. მას შეეძლო, უბრალოდ ჩაენიშნა. 
გვარამია: ცუდი სანახავი იყო ჩემი აზრით, ქვეყნის მთავარსარდალი რომ ტოვებს დარბაზს გიგა ბუკიას გამო, იმიტომ, რომ გიგა ბუკიასთან ღია პოლემიკაში ვერ შედის. 
კვესიტაძე: მას შეეძლო, რომ გიგა ბუკიას შენიშნვები ჩამოეწერა ფურცელზე და შემდეგ შემაჯამებელ სიტყვაში ეთქვა. 
გვარამია: ეს იქნებოდა უფრო სოლიდური და სწორი, რა თქმა უნდა. 
კვესიტაძე: და  უფრო დამამახსოვრებელი გამოსვლა, გამოესწორებინა მისი პირველი გამოსვლა. 
გვარამია: მე ისეთი ინტერესით ჩავუჯექი მის ბოლო გამოსვლას, რომ მორჩა, პირდაღებული დავრჩი, რომ ეს არის ყველაფერი, რისი თქმაც შეეძლო პრეზიდენტს 5 წლიანი პრეზიდენტობის თავზე. წარმოუდგენელი იყო ჩემთვის. ის აქცენტებიც წარმოუდგენელი იყო. მოდი გავიხსენებ, რა თქვა სასამართლო სისტემაზე და ძალოვან სტრუქტურებზე, რომ "გირგვლიანის შესწორებები" რომ დაარქვეს სრულიად სამარცხვინოდ, რომ ძველი ადამიანები დარჩნენ სტრუქტურაში და ამიტომ ხდება. როგორ, ძველი ადამიანების, ძველი პროკურორებისა და მოსამართლეების ბრალია ის, რაც ხდება დღეს სასამართლო სისტემაში და პოლიტიკური ნების არა?! შემსრულებლების ბრალია და არა იმ ხალხის, ვინც მართავს ამ შემსრულებლებს? 
კვესიტაძე: პირდაპირ არ დაარქვა თავისი სახელი. 
გვარამია: არასწორი სახელი დაარქვა. რუსეთთან დაკავშირებით მე გაცილებით უფრო დიდ და მნიშვნელოვან, შინაარსიან გამოსვლას ველოდი. ისევ მივადექით პირად მის პრობლემას, რომ გააუქმეს უშიშროების საბჭო, რომელიც 5 წელია გვყავდა და არაფერი არ გვახსოვს მისგან საერთოდ. აბსოლუტურად არცერთ მნიშვნელოვან სიტუაციაში ის არ შეკრებილა და არცერთი მნიშვნელოვანი განცხადება არ გაუკეთებია. რა მნიშვნელობა აქვს ასეთი უშიშროების საბჭოს არსებობას. რუსეთთან დაკავშირებით ერთხელ მაინც შეიკრიბა უშიშროების საბჭო და რამე სერიოზული განცხადება გააკეთა?! მე ესეთი რამე არ მახსოვს. 
კვესიტაძე: ვთქვათ, უშიშროების საბჭო იმიტომ არ იკრიბებოდა, რომ იქ მთავრობის წევრები არ მიდიოდნენ და აპროტესტებდნენ მარგველაშვილს, მაგრამ არა მგონია, რომ შეკრებილიყვნენ, რაიმე ღირებული დაედოთ. 
გვარამია: მე კი არ ვამართლებ, რომ ეს გააუქმეს, მაგრამ უბრალოდ მეორე ნაწილიც აქვს ამას ყველაფერს, ფუნქციურად რას აკეთებდა. რუსეთთან დაკავშირებით ძალიან მნიშვნელოვანი რამ თქვა, რომ ძალიან სწორია, ჩვენ სიფრთხილის პოლიტიკას რომ ვატარებთ რუსეთის მიმართ და არ ვპროვიცირებთ რუსეთსო. ეს მძინარე ცხინვალის რიტორიკის დაბრუნების გამეორებაა. რას ნიშნავს, არ ვაპროვოცირებთ რუსეთს? რუსეთი არის ალყაშემორტყმული მთელი ცივილიზებული სამყაროს მიერ და ჩვენ -  ქვეყანა, რომლის ნახევარიც დაპყრობილი აქვს რუსეთს, უნდა ვიყოთ ისევ მისი არპროვოცირების რეჟიმში? მე ვფიქრობ, რომ პრეზიდენტისგან ასეთი გამონათქვამი ჩემთვის გასაკვირი იყო და ძალიან არასოლიდური, როგორც მინიმუმ, ძალიან რბილად რომ შევაფასოთ და ძალიან ცუდი იყო ეს შეფასებაც, მე ამას არ ველოდი, ძალიან იმედგაცრუებული ვარ. 
კვესიტაძე: მაგალითად მე არ მომისმენია პრეზიდენტის სიტყვაში, რომ ჩვენ უნდა ვიბრძოლოთ და უფრო დიდი და ენერგიული ნაბიჯებით უნდა წავიდეთ ნატოსკენ. არის თუ არა მაგალითად, პრეზიდენტს შევეკითხებოდი, ნატოსკენ ესეთი სვლა და მოთხოვნა ნატოში გაწევრიანებაზე პროვოცირება რუსეთის?
გვარამია: როცა შენ ლაპარაკობ არპროვოცირების პოლიტიკაზე და პარალელურად ნატოს არ ახსენებ, ამ კონტექსტიდან ბუნებრივად იკითხება, რომ რუსეთის არპროვოცირებაში ეგეც იგულისხმება. 
კვესიტაძე: მაშინ, როცა დღეს შექმნილი საერთაშორისო კონიუნქტურა იგივე ამერიკის ადმინისტრაციას, უშიშროების საბჭოს მდივნად ჯონ ბოლტონის დანიშვნა, რომელიც იყო ღიად ჩვენი 2008 წელს, სწორედ ამით ახსნა, რომ ნატოში არ შეიყვანა დასავლეთმა საქართველო, ამით ახსნა ის ომი, მაშინ როცა ჩვენ დღეს პრინციპში ყველაზე ხელსაყრელ საერთაშორისო ვითარებაში ვართ, არანაირად არ ისმის საქართველოს ხმა საერთაშორისო არენაზე და არ ისმის ნატოში გაწევრიანებისკენ მოთხოვნები, ამაზეც არანაირად არ გააკეთა და მიჩნდება ეჭვი, რომ არ უნდა მოვახდნოთ პროვოცირება და ნატოს არხსენება იყო ზუსტად ის, დღეს რუსეთს რისი მოსმენაც უნდა ჩვენგან. 
გვარამია: თუ რამეში მარგველაშვილის დადანაშაულება არ შეიძლება, ეს არის პრორუსული კურსი, მაგრამ კონტექსტუალურად ეს გამოსვლა ასეთ შთაბეჭდილებას ტოვებდა სამწუხაროდ და მე ვიძახი, რომ ჩვენი შეფასებები და რაღაც ილუზიები არ რჩება ისტორიაში, რჩება ფაქტები. 
კვესიტაძე: რა დარჩება ამ სიტყვიდან?
გვარამია: უუნარობა, უუნარობის მაჩვენებელია ეს სიტყვა. 
კვესიტაძე: მგონი არაფერი არ დარჩება, ჩემთვის უფრო არაფერია. 
გვარამია: საქართველოში გაქრა პოლიტიკური კლასი, თქვა გიორგი მარგველაშვილმა, მაგრამ მას ავწყდება, რომ ეს მისი დამსახურებაცაა. საქართველოში პოლიტიკური კლასი გაქრა იმიტომ, რომ „ქართულმა ოცნებამ“ გააქრო სარბიელიდან ყველა ოპოზიციური მეტნაკლებად წონადი ლიდერი, ისინი ან ციხეში სხედან ან არიან დევნილობაში. მას არ აქვს შესაძლებლობა, რომ ეს ადამიანები იხსნას ამ ყველაფრისგან? აქვს. ამისთვის არსებობს სწორედ შეწყალების პოლიტიკა. და პოლიტიკური კლასი არასოდეს არ დაბრუნდება, თუ მიხეილ სააკაშვილი ქვეყანაში არ დაბრუნდა, თუ ვანო მერაბიშვილი ციხიდან არ გამოვიდა, თუ ბაჩო ახალია ციხიდან არ გამოვიდა და ზოგადად პოლიტიკური დევნა არ დასრულდა. ძალიან მნიშვნელოვანი ინსტრუმენტი აქვს ხელში გიორგი მარგველაშვილს, რომელიც მან არასდროს არ გამოიყენა და დღეს თვითონ ხდება ამ ყველაფრის მსხვერპლი და მძევალი. მის წინააღმდეგ, მე ღრმად ვარ დარწმუნებული, სისხლის სამართლის საქმე აღიძვრება, მისი პრეზიდენტობის დროს თუ ამის შემდეგ მე ეს არ ვიცი, მაგრამ რა თქმა უნდა უსამართლოდ და ეს იქნება ძალიან დიდი სირცხვილი, მაგრამ მას უნდა ახსოვდეს, რომ თითონ არის ამაში დამნაშავე და თითონ მიუძღვის ამაში წვლილი, იმიტომ რომ ზუსტად იგივე ვითარებაში მან პრეზიდენტი სააკაშვილი მხოლოდ იმიტომ არ შეიწყალა, რომ ის პიროვნულად არ მოსწონს. 
კვესიტაძე: ძალიან უცნაურია, როცა ჩვენ ვიცით რასაკვირველია შეწყალების სისტემა მუშაობს და აქ პრეზიდენტი ცალკეულ საქმეებს არ განიხილავს, თუმცა მისი პასუხისმგებლობაა ამ სისტემის აწყობა და სამართლიანი სისტემის შექმნა. 
გვარამია: ისიც უნდა ეთქვა მას, რომ სასამართლოში თუ ვინმე არის დღეს პრობლემა ძველ მოსამართლეებთან ერთად, არის ნინო გვენეტაძეც, რომელიც არსაიდან არ მოსულა, ჰაერიდან არ მოსულა ის, მისი დანიშნულია და ეს აღიარება იქნებოდა ძალიან მნიშვნელოვანი. მედიასთან დაკავშირებით რაც მან თქვა, რომ დღეს თვითცენზურაა თუ ასე შემდეგ. ბოლო წლის განმავლობაში ორმა მედიამ თქვა, რომ მასზე ზეწოლა მიმდინარეობს ღია, ხელისუფლების მხრიდან. 
კვესიტაძე:  იგივე სააკაშვილის შეწყალების თემაზე რომ გადავიდეთ, ძალიან უცნაურია, რომ პრეზიდენტისგან ვისმენთ ასეთ არავალიდურ, ასეთ უცნაურ არგუმენტს, რომ მას არ აქვს ემოციური ემპათია და ვისთან აქვს? რა შუაშია ემოციური კავშირი ბმა, ემპათია შეწყალებასთან? 
გვარამია: აბსოლუტური აბსურდია. ის არის კატეგორიულად მიუღებელი ციტატა, რომელიც მან თქვა, რომ ჩვენ არ ვართ მეოთხე ინსტანციის სასამართლო და ჩვენ ვერ გამოვასწორებთ სასამართლო შეცდომას. ამას ყველა საერთაშორისო ორგანიზაცია წერს და ქართველი ხალხი თვლის ასე კვლევის თანახმად, პრეზიდენტის შეწყალების უფლება დიახაც არის კვაზი სასამართლოს უფლება, რომლითაც მან უნდა გამოასწოროს უსამართლობები, რომელიც სასამართლო სისტემაში ხდება. ამის ნაცვლად ჩვენ ვისმენთ სრულიად არაადექვატურ განცხადებებს, რომ ემპათია სჭირდება მას ამისთვის და სასამართლოს შეცდომების გამომსწორებელი ის არ არის. ამ ვითარებაში ის მხოლოდ აძლევს დამატებით არგუმენტებს უსინდისოს სრულიად „ქართულ ოცნებას“, მე უკვე ვიტყოდი, რომ დანაშაულებრივ დაჯგუფებას, ქვეყნის წინაშე მას უამრავი დანაშაული მიუძღვის და მე ვფიქრობ, რომ ეს არის უკვე დანაშაულებრივი დაჯგუფება და იქ ყოფნა ელემენტარულად სირცხვილია. ის აძლევს არგუმენტებს, რომ გააკრიტიკონ მისი შეწყალების პოლიტიკა. მართლაც, მის შეწყალების პოლიტიკა თუ გადავხედავთ, იქ არიან არაპოლიტიკური დამნაშავეები. რიგ შემთხვევაში მძიმე დამნაშავეებიც, მისი ნათესავები, მეგობრები და მეზობლები, რაც ძალიან ნორმალურია ჩემი აზრით, მაგრამ იმ ვითარებაში, როცა ამის გაზავება არ ხდება არცერთი წონადი შეწყალებით, რა თქმა უნდა ამას მისი უსინდისო მოწინააღმდეგები გამოიყენებენ მის წინააღმდეგ და გამოიყენებენ არა მხოლოდ პოლიტიკური რიტორიკის თვალსაზრისით, არამედ პირდაპირ ვამბობ, სისხლის სამართლის საქმეს აღუძრავენ მას. 
კვესიტაძე: ისე მოხდა, რომ ამ შემთხვევაში განსხვავებული აზრები არ გვაქვს. მოდით შემოვიყვანოთ ის, ვისაც ექნება განსხვავებული აზრი - პრეზიდენტის ადმინისტრაციის წარმომადგენელი. 
გვარამია: ერთადერთი, რაც კიდევ მინდა ვთქვა, რომ განათლების სისტემაში არ მომხდარა მას შემდეგ არაფერი. პირველი შეკითხვა რაც მინდა დავუსვა პრეზიდენტის ადმინისტრაციის უფროსს: რა მოხდა განათლების სისტემაში პრეზიდენტ მარგველაშვილის მინისტრობის დროს? არაფერი რომ არ მომხდარა მას მერე, გეთანხმებით. 
კვესიტაძე: მე მგონი, არ მოგეწონებოდათ, რაც ვთქვით პრეზიდენტ მარგველაშვილზე. 
გვარამია: რამეში მეთანხმებით, გიორგი?
გიორგი აბაშიშვილი: ძალიან საინტერესო ფორმატი იყო. არაერთხელ გითქვამთ თქვენც, რომ გარკვეულწილად ასეთი პროპაგანდით იმართება ქვყანა და მე დღეს რასაც ვუყურებ, პრაქტიკულად ვრწმუნდები ამ ნაწილში, მე მგონი მარგველაშვილმა რა მოახერხაო, ვლაპარაკობდათ და რა მოახერხაო ხუთი წლის მანძილზე მარგველაშვილმა მინიმუმ, როგორც ჩანს მოახერხა, რომ თქვენი და „ქართული ოცნების“ მესიჯები, მაგალითად ის, რაც იყო შეჯამება, ეკასი და თქვენი საუბარი არის აბსოლუტურად ერთი და იგივე.
გვარამია: მთელი ოპოზიცია და „ქართული ოცნება“, არავინ ამ ქვეყანაში თქვენს გარდა კმაყოფილი არ დარჩა მისი გამოსვლით და მისი დამცავი არცერთი სუბიექტი არ იყო მხოლოდ იმიტომ, რომ მისი სიტყვა აბსოლუტურად ორიენტირებული იყო იმაზე, რომ არავის გულის სიმებს არ შეხებოდა. ეს როგორ მოახერხა?  
აბაშიშვილი: მთავარი პრობლემა რაშია, რომ ამ პროპაგანდის მთელი არსი იმაშია, რომ რა მესიჯებიც პირველივე წუთიდან დააყენა „ქართულმა ოცნებამ“, პრაქტიკულად იმ მესიჯებით ვცხოვრობთ ერთი კვირის განმავლობაში და დღევანდელი დღეს პრაქტიკულად შეგვიძლია ვთქვათ, შეჯამება ამ პროპაგანდის,  რომ საუბარია არა იმაზე, რა ილაპარაკა, არამედ იმაზე, რამდენი ილაპარაკა. 23 წუთი ილაპარაკა თუ 23 წამი თუ ჩვიდმეტი წამი. 
კვესიტაძე: რა ილაპარაკა, ის მითხარით. 
აბაშიშვილი: ამაზე საერთოდ არ არის საუბარი. „გაიქცა“, ამაზეა საუბარი. „მძიმე სანახავი იყო“. რა მძიმე სანახავი იყო, საიდან გაიქცა? 
გვარამია: ეს ჩვენ არ გვითქვამს, რომ გაიქცა. მე მისი პოზიციები უფრო მაინტერესებდა, ვიდრე მისი პროტესტის ფორმა. ჩემი პრეზიდენტიც არის ის, ის არ არის მხოლოდ „ქართული ოცნების“ პრეზიდენტი და მასთან ურთიერთობის გარკვევა ჩემთვის სრულიად მეორეხარისხოვანი იყო. გიგა ბუკიას გამო როგორ შეიძლება, ის გასულიყო? მე მაინტერესებდა მისი პასუხები. მე რა უნდა გავაკეთო, ჩემი პრეზიდენტიც ხომ არის, მე არ მიმიცია მისთვის ხმა, მაგრამ ჩემი პრეზიდენტიც არის ის და მე დამიცავს ის ყოველთვის ყველა უსამართლო დარტყმისგან და მე ხომ უნდა მომესმინა მისი პასუხები. 
აბაშიშვილი: მესმის აბსოლუტურად, რა თქმა უნდა. საქმე ამაშია. ყველას პრეზიდენტი რომ არის, ამას ვერ იტანთ ვერც თქვენ და ვერც „ქართული ოცნება“.
კვესიტაძე: არავის პრეზიდენტი არ არის. 
აბაშიშვილი: ყოველთვის საუბარია იმაზე, რომ ან ერთ პოლიტიკურ მხარეს, ან მეორე პოლიტიკურ მხარეს... 
გვარამია: არ ვიზიარებ მაგას. 
აბაშიშვილი: რანაირად უნდა გაიზიაროთ ნიკა, მთელი მოხსენება ვერ გავიგეო ამბობთ და ამას როგორღა გაიზიარებთ. 
გვარამია: ვერ გავიგე, თქვენი თარგმანი სჭირდება? მაშინ წაეყვანეთ თქვენ და თარგმანი განგეხორციელებინათ. 
აბაშიშვილი: რატომ სჭირდებოდა ჩემი თარგმანი? მშვენიერი მესიჯი იყო, ვერ გაგება ხომ სხვა პრობლემაა არა. 
კვესიტაძე: ეს კოლექტიური ვერგაგება, კოლექტიური მირაჟი გვქონდა, რომ ვერავინ ვერაფერი ვერ გავიგეთ - ოპოზიციამ, არასამთავრობო ორგანიზაციებმა, მედიამ... ვინმე ნახეთ, ერთი ადამიანი მომიყვანეთ, რომელსაც მოეწონა ეს გამოსვლა. 
აბაშიშვილი: ძალიან უტრირებთ. აქ თუ რამეა თავის სამართლებელი და მოწმის მოყვანა მჭირდება, ამ ნაწილში ბევრი ადამიანი იყო, თქვენ თვითონ ნახავთ, მე საერთოდ არ ვთვლი, რომ აქ მოწმის მოყვანა მჭირდება. მთავარი პრობლემა არის სწორედ ის, რომ ესეთი პრეზიდენტი ვერ ავიტანეთ, ვერ აიტანეთ, ვერც ნაციონალურმა მოძრაობამ, ვერც ევროპულმა საქართველომ, ვერც ქართულმა ოცნებამ. ყოველთვის ამ პრეზიდენტისგან ითხოვდით, რომ ვინმეს მხარეს უნდა დამდგარიყო. ყოველთვის ამას ითხოვდით, რომ რაღაც მიკერძოებული პოლიტიკური პოზიცია უნდა ჰქონოდა და თუ მას არ ჰქონდა მიკერძოებული პოზიცია და თუ ის ასრულებდა მის კონსტიტუციურ ვალდებულებას... 
გვარამია: რა შუაშია მიკერძოებული პოზიცია? გამბედაობა ხომ შეიძლება, ქვეყნის მთავარსარდალსა და პრეზიდენტს ჰქონდეს მისი ბოლო გამოსვლის დროს მაინც გიორგი, რას მელაპარაკებით ეხლა? საქართველოში მედიას მხოლოდ ის პრობლემა აქვს, რომ განერვიულებულები არიან ჟურნალისტები? ამას როგორ შეაფასებთ მაგალითად. 
აბაშიშვილი: გამბედაობაზე ლაპარაკობთ და ვლაპარაკობთ იმ ტელევიზიაში, რომელზეც რა გააკეთა, თქვენ ხო თითონ კარგად ახსენეთ. 
გვარამია: ვთქვით ეს ჩვენ და კარგი იქნებოდა, რომ ყოველთვის ასეთი გამბედავი ყოფილიყო-თქო, თუ არ გისმენიათ, მე მოგიყვებით, რა ვთქვი ჩემს საუბარში. რუსთავი 2-თან დაკავშირებით მან ძალიან მნიშვენლოვანი ნაბიჯი გადადგა, ამას სჭირდებოდა გამბედაობა, მაგრამ ყველა შემთხვევაში ის არის ჩვენი პრეზიდენტი, მიუხედავად იმისა, ავირჩიეთ თუ არა ის. ჩვენ გვჭირდება მისგან დაცვა ჩვენი კონსტიტუციური უფლებების. მაგალითად თემურ ჯანაშიას სჭირდება დაცვა მისგან, მიუხედავად იმისა, რომ მისი დაცვის უფრისი არ ყოფილა. შეიძლება, ამდენი ალაპარაკოს ადამიანი, რომელიც პირდაპირ მასზეა დამოკიდებული, ციხეში წავა თუ არა? მოხსნას ეს გრიფით საიდუმლო, რა უნდა ამის გაკეთებას? რატომ არ მიჰყავს მას ბოლომდე არაფერი გიორგი, ჩვენ ამაზე გვაქვს ლაპარაკი, თორემ მისი ღირებულებითი სისტემის გადაფასებას არ ვაკეთებთ დღეს. ჩვენ გვინდა მისგან მეტი გამბედაობა, მეტი დაცვა. როცა ქვეყანაში არის ნამდვილად დანაშაულებრივი რეჟიმი დღეს ხელისუფლების სათავეში, პრეზიდენტი, რომელიც გამონაკლისია ამ ყველაფრისგან, უნდა იყოს უფრო გამბედავი, უფრო მეტად თანმიმდევრული და ხისტი, იმიტომ რომ არ არსებობს დამნაშავე რეჟიმთან უკან დამხევი...
აბაშიშვილი: არ გამოვიყენებ იმ ტერმინებს, რომელითაც თქვენ საუბრობთ, „სამარცხვინო იყო“ და ასე შემდეგ, მაგრამ მსუბუქად რომ ვთქვათ, ძალიან უსამართლოა თქვენი მხრიდან ამ საკითხებზე საუბარი. ბუნებრივია საუბარი იყო სრულიად ახალი ფორმატის გამოსვლაზე. ამის შესახებ წინასწარ ვსაუბრობდით. საუბარი იყო იმის შესახებ, რომ ეს იქნებოდა მოკლე მესიჯური შეფასება 5 წლის განმავლობაში მიმდინარე პროცესის. ცხადია, 5 წელი მას რომ დეტალურად ესაუბრა, ეხლა ამ საღამოს 11-12 საათისთვის 2 მაისიდან მოყოლებული მოვრჩებოდით გამოსვლას თუ არა, არ ვიცით. 
კვესიტაძე: თუ სხვა პრეზიდენტები ახერხებდნენ ამას, რატომ ვერ მოახერხა მარგველაშვილმა? ხუთ წელზე ლაპარაკი იმას არ ნიშნავს, რომ 5 საათი ელაპარაკა. ერთ საათშიც შეეძლო.
აბაშიშვილი: ძირითადი მესიჯები ითქვა. ძირითადი მესიჯების თქმასაც გაგება და აღქმა უნდოდა. მე დამრჩა შთაბეჭდილება, რომ ძალიან კარგად გაიგეთ. რამდენიმე საკითხი თქვენ თითონ ახსენეთ, რომ ამის შესახებ ისაუბრა. ეს ყველაფერი ძალიან კარგად გაიგეთ. მეორე ძალიან მნიშვენლოვანი იყო დებატების ფორმატი, რომელიც უნდა შემდგარიყო და ყოფილიყო, თუ ვინმე რამეს ვერ გაიგებდა, ვთქვათ, თქვენ რაც ვერ გაიგეთ, თქვენს მსგავსად, ამის შემდეგ შესაძლებლობა იქნებოდა, რომ დებატების ფორმატში სიღრმისეულ საკითხებში წავსულიყავით. აბსოლუტურად მზად ვიყავით ამისთვის. ეს სცენარი დაანონსებული იყო. 
გვარამია: რატომ არ მიხვედით რუსთავი 2-ში და რატომ არ იდებატეთ? 
აბაშიშვილი: კიდევ ერთი მნიშვნელოვანი მომენტი, ყველაზე საინტერესო იცით რა არის, რომ ხომ ყველა შეხვედრაზე ვახლავარ პრეზიდენტს ბოლო 4 წელიწად-ნახევრის განმავლობაში ევროპელ პოლიტიკოსებთან, ამერიკიელებთან, პრაქტიკულად არ მახსოვს, ვინმეს ეთქვა რამე სხვა, აბსოლუტურად ყველა შეხვედრაზე, როცა პრეზიდენტის როლზეა საუბარი, ყოველთვის ხაზს უსვამენ იმას, რომ ის უნდა მოიქცეს ისე, როგორც იქცევა, რადგან ეს არის პირდაპირი მანდატი პრეზიდენტის, მათ შორის კონსტიტუციით გათვალისწინებული, იყოს ბალანსი, იყოს ზეპარტიული, ეს არის ჩემი შეფასებით დასავლური სტილის პოლიტიკოსი, ვინაიდან ვისაც მე ვხვდები, მათთან ყოველთვის ამ თემებზეა საუბარი და ბევრია მსგავსება ჩემი აზით მათთან და სამწუხაროდ საქართველოში ხდება ისე, რომ მაგალითად თქვენ, „ქართული ოცნება“, ნაციონალური მოძრაობა და „ევროპული საქართველო“ საუბრობს იმის შესახებ, რომ ის აუცილებლად უნდა იყოს მიკერძოებული. 
გვარამია: არავინ არ საუბრობს, რომ მიკერძოებული იყოს. გამბედავი უნდა იყოს უფრო მეტად. მიკერძოება არის ის, რომ პრეზიდენტ სააკაშვილს არ იწყალებ იმიტომ, რომ მის მიმართ ხარ მიკერძოებული. არის სინამდვილეში მიკერძოებული ამ თვალსაზრისით. პოლიტიკური კლასის განადგურებაზე რომ ლაპარაკობდა, პოლიტიკური კლასი ბიძინა ივანიშვილმა გაანადგურა იმგვარად, რომ ციხეში ჩასვა ყველა პოლიტიკური ოპონენტი. მას არ აქვს ინსტრუმენტი ხელში, რომ ეს შეაქციოს უკან, როგორ ფიქრობ?
აბაშიშვილი: ეს პოლიტიკური კლასი, როცა მათი დაცვა ოღონდ არა მათ მხარეს დგომა და ასე ვთქვათ მათი პოზიციების პირდაპირ გაზიარება იყო საჭირო, არამედ ნეიტრალიტეტი, მაგრამ მათ მხარეს დგომა დაცვის თვალსაზრისით იყო საჭირო, არაერთხელ გაუკეთებია, მათ შორის გაიხსენეთ პრემიერ ღარიბაშვილის გამოსვლა, რომელმაც პრატიკულად მოუწოდა საქართველოს მოქალაქეებს...
გვარამია: დაცვით შეიძლება მე დავიცვა მიხეილ საკააშვილი, მაგრამ როცა მისი შეწყალების უფლება გაქვს, კი არ უნდა დაიცვა სიტყვიერად და თქვა, სასამართლო გადაწყვეტილება უკანონო იყოო, უფლებამოსილება უნდა გამოიყენო, რომელიც გაქვს. ის ხომ ენჯეოშნიკი არ არის ან პოლიტიკური მიმომხილველი?
აბაშიშვილი: ივანიშვილისა და „ქართული ოცნების“ მესიჯებით ამკობთ პრეზიდენტს, გავიგე, გასაგებია დღევანდელი ეთერი, ნათელია, მაგრამ მეორე რაღაც არის, როცა პრემიერი ღარიბაშვილი გამოვიდა, გამბედაობის ნაწილში გახსოვთ ერთი-ორი ნაწილი მერე რო ვიფიქროთ ამაზე ხანდახან. როცა გამოვიდა პრემიერი და პრაქტიკულად საუბრობდა იმის შესახებ, რომ ქუჩაში ხალხს დახვდით და რაც გინდა ის უქენითო, ხომ, ამის შესახებ პირველი, ვინც პოლიტიკურ პარტიებთან დაიწყო სასწრაფო დისკუსია, არასამთავრობო ორგანიზაციებთან, მედიასთან, მარგველაშვილი იყო. მარგველაშვილის გამბედაობაზე რანაირად ლაპარაკობთ? 
გვარამია: თქვენ გავიწყდებათ ერთი რამ, პრეზიდენტ მარგველაშვილს რუსთავი 2-ზე უფრო დიდი მოკავშირე ამ ქვეყანაში არ ჰყოლია და ეხლაც არ ჰყავს. რუსთავი2 რომ არ იყოს, პრეზიდენტ მარგველაშვილის ნარატივი საერთოდ ვერსად ვერ მოხვდება და ჩვენ ვაფასებთ იმასაც, რაც მან რუსთავი2-ისთვის გააკეთა და ზუსტად იმიტომ გვაქვს დღეს ასეთი იმედგაცრუება. განა სხვა რამის გამო. ჩვენი და „ქართული ოცნების“ მოტივაცია პრეზიდენტ მარგველაშვილის კრიტიკის არის აბოლუტურად განსხვავებული. „ქართული ოცნების“ მოტივაცია არის მისი ასე ვთქვათ დასჯა და ჩვენი არის იმედგაცრუება იმითი, რომ ჩვენი უფლებების ძირითადი დამცველი ვინც უნდა იყოს, ის ამას აკეთებს არასათანადოდ. ეს არის განსხვავება. ჩვენთვის პრეზიდენტი მარგველაშვილი ძალიან ფასეული ფიგურაა და მართლა გეუბნებით, თქვენ ეს ძალიან კარგად იცით, რომ ერთ-ერთი მთავარი მოკავშირე, თუ მას ამ ქვეყანაში ჰყავს საერთოდ ვინმე მოკავშირე, არის რუსთავი2 და პირადად, პერსონალურად მე, მაგრამ ამას ჩვენ არ ვიმსახურებდით, მათ შორის მისი მოკავშირეები. 
კვესიტაძე: პირადად ჩემთვის ძალიან უცნაური იყო მისი ასეთი ტექსტიც, რომ განათლების სამინისტროში არაფერი არ გაკეთებულა. მე რაც მახსენდება და არა მარტო მე, ეს არის აგრარული უნივერსიტეტისთვის ავტორიზაციის გაუქმება და მართლაც სამარცხვინო ფაქტი, არ მოვერიდები ამ ეპითეტის გამოყენებას. 
აბაშიშვილი: მთელი ეთერი ამაზე საუბრობთ და რანაირად უნდა მოერიდოთ.
კვესიტაძე: ეს იყო ფაქტი, რომლის გამოც შემდეგ გვახსოვს რა გადაწყვეტილება მიიღო სასამართლომ და როგორ დაამტკიცა, რა გააკეთა ბენდუქიძემ ამ უნივერსიტეტისთვის და ყველაფერი შეასრულა, ყველა ვალდებულება, რაც სახელმწიფოს ჰქონდა აღებული და გადამეტებით შეასრულა ეს ვალდებულება და ქვეყანას დაუტოვა ერთ-ერთი ყველაზე მოწინავე უნივერსიტეტი, ტექნოლოგიურადაც მათ შორის და სწორედ ეს ფაქტი იყო, რამაც გამოიწვია ბენდუქიძის საქართველოდან წასვლა და რასაკვირველია, მისი გარდაცვალებით არ ვსპეკულირებ.
გვარამია: და ახლა რა ხდება? იგივე ტიპის პრობლემებს უქმნიან მარგველაშვილის უნივერსიტეტ ჯიპას და პირდაპირ ამბობენ, რომ ჰოო? ახლა ჯიპაზე არის პრობლემები? აბა, ბენდუქიძეზე რომ იყო თავის დროზე? ეს ხომ ბუმერანგია, რომელიც ყველა შემთხვევაში უკან დაბრუნდება. ეს გამოსვლაც ბუმერანგი იყო, რომელიც ყველა შემთხვევაში უკან დაუბრუნდება. სისხლის სამართლის საქმეს ელოდეთ, აუცილებლად. ეს გამორიცხულია, რომ არ მოხდეს. ამიტომაც ვარ მე იმედგაცრუებული. ბიძინა ივანიშვილის მოქმედების მოდუსი არის სრულიად განსხვავებული. ის ვერ იტანს სისუსტეებს. როგორც კი სუსტად შეხვდები, ის ბოლომდე გადაგთელავს. მაგალითი ამისი არის რუსთავი2, უკანარდახევა, უკანდახევის გარეშე მან შეძლო გამარჯვება. ეს იყო უკანდახევა, რაც პრეზიდენტმა მარგველაშვილმა გააკეთა გამოსვლაზე და ეს აუცილებლად უკან მოუბრუნდება. დღე არ იყო გასული, რომ სისხლის სამართლის საქმის აღძვრაზე დაიწყო ლაპარაკი „ქართულმა ოცნებამ“, შეგახსენებთ.
აბაშიშვილი: რუსთავი2-ის მოკავშირეობა ახსენეთ, რომ ყველაზე დიდი მოკავშირეაო და თქვენ გგონიათ, იმიტომ გიცავთ, რომ მოკავშირეებს ეძებს მაინც და მაინც?
გვარამია: არა, მე ეს არ მითქვამს.
აბაშიშვილი: არასოდეს მარგველაშვილი ანგარებიანი პოლიტიკოსი არ ყოფილა. ეს ცალკე თემაა. მხოლოდ იმიტომ, რომ ვთქვათ ვინმე მისი მოკავშირეა, ვინმე მასზე კარგს იტყვის, ამის გამო არ დაიცავს. დაიცავს იმის გამო, რატომაც საჭიროა. აბსოლუტურად ამის გამო და არაფერი სხვა თემის გამო. რაც შეეხება სისხლის სამართლის საქმის აღძვრას, რამდენჯერ უთქვამთ, მერე უკან დაუხევიათ. უკანდახევაში ჩემპიონები არიან. ასე გააკეთეს ახლაც „ქართულმა ოცნებამ“. თქვეს და გადათქვეს რამდენიმე წუთში. სისხლის სამართლის საქმეზე დაიწყეს საუბარი. რამდენიმე წუთში ვთქვით, რომ აბა, მიდით ბიჭებო პროკურატურაში, იმპიჩმენტი, ხომ გაქვთ ყველა საშუალება თავის სასამართლოიანად? ტუზი ზემოდან. მიდით აბა, გააკეთეთ. გამოვიდნენ მეორე დღეს და არა, არა, ისე ვთქვითო. არ გვინდა ახლა ამ ყველაფრის გამეორება. ისევ „ქართული ოცნების“ ნარატივია ეს. სისხლის სამართლის საქმეს აღძრავენ არა ის. რა სისხლის სამართლებრივი საქმე უნდა აღძრან. აღძრან მერე, სად არიან? ვეხვეწებით, სააკაშვილისგან განსხვავებით, რატომ აღძარითო, კი არ ვამბობთ. 
გვარამია: ტყუილად გგონიათ, რომ ეს არ მოხდება. ყველაფერი წინ გაქვთ.
აბაშიშვილი: ვეხვეწებით, აღძარითო.
გვარამია: პრეზიდენტ სააკაშვილის შეწყალებაზე თქვენ პერსონალურად რას ფიქრობთ?
აბაშიშვილი: მე აბსოლუტურად ვეთანხმები მარგველაშვილის ამ ნაწილში გადაწყვეტილებას. მე არ ვარ შემწყალებელი, მაგრამ მარგველაშვილის გადაწყვეტილებას, მარგველაშვილის შეფასებებს ამ საკითხთან დაკავშირებით მე აბსოლუტურად ვეთანხმები და აგრარულის თემა არ მინდა გამომრჩეს.
გვარამია: და ვანო მერაბიშვილის, რომელზეც სტრასბურგის სასამართლომ თქვა, რომ პოლიტიკური პატიმარია, რას ფიქრობთ?
აბაშიშვილი: ანალოგიურად. განათლების სამინისტროს თემა არ მინდა, რომ გამომრჩეს. რა თქმა უნდა, აქაც იქნება განსხვავებული აზრები და ვერ იქნება პოპულისტი და ვერ იქნება ყველასთვის მოსაწონი, გამორიცხულია, იმიტომ რომ დამოუკიდებელი პოლიტიკოსია. განათლების ნაწილში საყოველთაო რეფორმა, რომელიც იყო და ნიკა გაემზადა წეღან ამაზე წინასწარ საპასუხოდ, ეს იყო უფასო სახელმძღვანელოები. დიახ, სახელმძღვანელოები, რომელიც მაშინ სჭირდებოდა, რომელიც იყო დაპირება მისი ამომრჩევლებისადმი, რომელიც მან შეასრულა და უამრავმა ადამიანმა იგრძნო შვება აი ამ პერიოდში.
გვარამია: გეთანხმებით. მე არ ვეთანხმები უფასო სახელმძღვანელოებს, იმიტომ რომ ვიყავი განათლების მინისტრი და არ მიმაჩნია სწორად ამის გაკეთება, მაგრამ გეთანხმებით, რომ მარგველაშვილმა ეს დაპირება შეასრულა. 
აბაშიშვილი: პოლიტიკოსები უნდა ასრულებდნენ მათ დაპირებას, განსხვავებით ხელისუფლებებისგან, რომელიც ამ ქვეყანაში ყოფილა სხვადასხვა დროს სხვადასხვა პერიოდში. 
კვესიტაძე: უფასო სახელმძღვანელოები არის ძალიან საკამათო თემა. ამაზეც შეიძლება, განსხვავებული აზრი არსებობდეს.
აბაშიშვილი: საკამათო თუ სამარცხვინო, რომელი ჯობია?
კვესიტაძე: ამ შემთხვევაში საკამათო. რაც მოხდა აგრარულთან დაკავშირებით, ეს იყო ნამდვილად სამარცხვინო, ჩემი ღრმა რწმენით. 
აბაშიშვილი: აბსოლუტურად არ ვიზიარებ.
კვესიტაძე: რომ შევაჯამოთ, მარგველაშვილზე ბევრს აღარ ვილაპარაკებ, იმიტომ რომ რაც მინდოდა, ვთქვი, რომ მისი მემკვიდრეობიდან რჩება თითქმის არაფერი.
გვარამია: მე ამას არ ვიზიარებ ბოლომდე. მარგველაშვილს ჰქონდა ნაბიჯები, რომელიც მნიშვნელოვანი იყო ისტორიულ ჭრილში, არა მხოლოდ რუსთავი2-თან დაკავშირებით, თუმცა რუსთავი2-თან დაკავშირებით გადადგმული ნაბიჯი ძალიან მნიშვნელოვანი იყო მისი მხრიდან, თუმცა მე კიდევ ერთხელ ვამბობ, "არცა გრილხარ და არცა თბილხარ" სახარებისეულ ფრაზას თუ ავიღებთ. ამას ისტორია და თანამედროვეობა არ აფასებს. თანმიმდევრულობა და ბოლომდე გამბედაობა. ეს არის კარგი და სწორი. მე მიმაჩნია, რომ პრეზიდენტ მარგველაშვილს ამის პრობლემა აქვს და სამწუხაროა ეს, იმიტომ რომ მისი დაპირისპირება მოქმედ დამნაშავეობრივ რეჟიმთან, ანტიხალხურ რეჟიმთან, ფასეული იქნებოდა გაცილებით მეტად მაშინ, თუ ის გავიდოდა ბოლოში და იქნებოდა ბოლომდე გამბედავი და ბოლომდე შეაფასებდა ამ ყველაფერს, მითუმეტეს მის ბოლო გამოსვლაში. ქვეყანაში არის შიმშილი, ქვეყანაში არის მასობრივად ადამიანის უფლებების დარღვევა, ქვეყანაში არ არის სასამართლო და პროკურატურა და ეს იმის ბრალი არ არის, რომ იქ ძველი კადრები მუშაობენ. იმისი ბრალია, რომ ამისი პოლიტიკური დაკვეთაა და ქვეყანაში არის მასშტაბური მედიაზეწოლა და რუსული პროპაგანდის ზეიმი. ამაზე პრეზიდენტ მარგველაშვილს უნდა ესაუბრა გაცილებით უფრო ღიად და ვრცლად.
კვესიტაძე: თუმცა მარგველაშვილის შემთხვევა ძალიან კარგად აჩვენებს, რასთან გვაქვს საქმე, როდესაც ვლაპარაკობთ ბიძინა ივანიშვილზე და „ქართულ ოცნებაზე“. რა ტიპის ავტორიტარულ მმართველობასთან გვაქვს საქმე პარტიაში, სადაც ელემენტარულად განსხვავებული აზრი არ შეიძლება ვინმემ გამოთქვას და ამ განსხვავებული აზრის გამო ისჯება და როგორც დავიწყე ჩემი მონოლოგი, განსხვავებული აზრის გამო, ერთი აზრის გამო, ვეტოს გამო არა, დაისაჯა მარგველაშვილი და მარგველაშვილის დასჯა გადაიზარდა ინსტიტუტის დასჯაში, იმიტომ, რომ ივანიშვილი ქმნის სისტემას.
გვარამია: ჩვენ ვისაუბროთ მარგველაშვილზე, თორემ „ქართულ ოცნებაზე“ თუ ვისაუბრეთ, გაცილებით უფრო ხშირად გამოვიყენებთ სიტყვას „სამარცხვინო“. მე პირდაპირ ვიყენებ უკვე სიტყვას „დანაშაულებრივი“. პრეზიდენტ მარგველაშვილის დამსახურებაც არის ამაში, რომ მან „ქართული ოცნების“ სახე გაცილებით კარგად და სრულფასოვნად დაგვანახა.“   







2

